
MINUTI

Il-Minuti tal-Laqgħa Nru 71, li saret fis-7 ta’ Mejju 2025, ġew ikkonfermati.  

IĊ-CHAIRPERSON (Onor. Darren Carabott): L-Onor. Alex Muscat. 

ONOR. ALEX MUSCAT: Sur President, xtaqt inqajjem punt dwar il-Minuti bħala kjarifika.  Lejn l-aħħar ta’ Marzu, l-Awditur Ġenerali kien bagħtilna email bi kjarifika għal rappurtaġġ li kien sar dwar fondi li ġew neqsin. Jien nixtieq nitlob lis-Segretarja tal-Kumitat sabiex ġentilment tibgħat tinforma lil dawk iż-żewġ media houses, li kienu għamlu rapport fuq dawk l-€4 miljun li qed nagħmlu riferenza għalihom, sabiex jieħdu konjizzjoni tar-risposta teknika li bagħtilna l-Uffiċċju Nazzjonali tal-Verifika (NAO). 

IĊ-CHAIRPERSON: Fil-fatt din ir-risposta hija l-istess risposta li ġiet ikkomunikata hawnhekk fl-aħħar laqgħa u ttellgħet fuq il-mezzi tal-media tal-Parlament. 

Biex nibqgħu fuq korrispondenza, jekk Tiftakru, il-Kumitat kien talab breakdown ta’ kif intnefqu dawn il-flejjes. Ma nafx jekk tiftakrux. Kienu ġew lura b’lista fejn kien hemm biss l-ammonti u, jekk m’iniex sejjer żball, kien hemm xi code partikolari imma għalina, li ma nafux x’inhu dak il-code, ma kienx qed jagħmel sens. Fil-fatt konna tlabna kjarifika biex ikollna an itemised list tal-ammonti fiex intnefqu u bid-data ta’ meta ntnefqu. Aħna bqajna niġru warajhom u sal-bieraħ stess intbagħtet email lis-Segretarju Permanenti, Kevin Mahoney, però  għadna  ma rċevejniex risposta. Din il-korrispondenza ilha pendenti u allura nitlob biex issir komunika ta’ dak li qed jintqal waqt dan il-Kumitat, u ċjoè li għaddew numru ta’ laqgħat u bqajna ma rċevejniex risposta. Naħseb li b’mod preliminari għandna nitolbu l-kjarifika llum ladarba se jkollna x-xhud fir-rigward tal-Malta Film Commission (MFC); we can hear it from the horse’s mouth. (Interruzzjonijiet) Kien hemm €4 miljun ivvutati – u qed niġbor l-€4 miljun f’daqqa għax hemm ammont aktar speċifiku – għall-infiq kapitali imma minn dak li rriżulta mill-NAO, dawn ma ntnefqux fuq kapitali, u  jekk ma ntnefqux allura suppost li qegħdin fil-kontijiet bankarji.  Aħna konna qajjimna dan  il-punt u ġiet spjega mingħand l-NAO, però konna tlabna itemised list ta’ kif intnefqu l-fondi, fiex intnefqu u meta ntnefqu. (Interruzzjonijiet) Kienu allokati għal “X” u ntnefqu fuq “Y”. 

IS-SUR WILLIAM PEPLOW (Assistent Awditur Ġenerali): Intnefqu mill-Ministeru, ħarġu mill-Ministeru. 

IĊ-CHAIRPERSON: Mill-Ministeru jew mill-MFC? 

IS-SUR WILLIAM PEPLOW: Mill-Ministeru. 

IĊ-CHAIRPERSON: Jiġifieri lanqas nistgħu nistaqsu lill-MFC imma rridu nibqgħu nagħfsu lis-Segretarju Permanenti fuqha. Ħa nibqgħu nippressaw għar-risposta min-naħa tal-Ministeru, mis-Segretarju Permanenti. 

Nistgħu issa ngħaddu għall-main item tal-ġurnata.


KONTINWAZZJONI TAL-EŻAMI TAR-RAPPORT TAL-AWDITUR ĠENERALI EVALUATING THE ROLE OF THE MALTA FILM COMMISSION IN PROMOTING THE MALTESE FILM INDUSTRY, KIF UKOLL TAL-KONTIJIET TAL-AWTORITAJIET STATUTORJI, INKLUŻ ORGANIZZAZZJONIJIET PARASTATALI, LI JAQGĦU TAĦT IL-MINISTERU GĦAT-TURIŻMU U L-MINISTERU GĦAL GĦAWDEX GĦAS-SNIN 2020, 2021, 2022, 2023  U 2024

IĊ-CHAIRPERSON:  Nistgħu nsejħu lix-xhud, is-Sur Johann Grech, sabiex jidħol fil-kamra.

Is-Sur Johann Grech daħal fil-kamra tal-Kumitat.

IĊ-CHAIRPERSON:  Ġejt infurmat li hawn diversi talbiet mill-media sabiex jidħlu jiffilmjaw u jieħdu xi ritratti għal ftit minuti. Hawn oġġezzjoni għal dan?  Ma jidhirx li hawn għalhekk nistgħu nsejħu lill-membri tal-media li hawn barra l-kamra sabiex jidħlu fil-kamra.

Il-membri tal-midja preżenti daħlu fil-kamra tal-Kumitat.

IĊ-CHAIRPERSON:  Insellimlek, Sur Grech.  Mal-mejda tpoġġi inti biss. L-istaff tiegħek jistgħu jpoġġu fuq is-siġġijiet ta’ warajk. 

IS-SUR JOHANN GRECH: Imma għandi bżonn informazzjoni mingħandhom. 

ONOR. GLENN BEDINGFIELD (Segretarju Parlamentari għall-Indafa Pubblika): Aħna m’għandniex oġġezzjoni. 

IĊ-CHAIRPERSON: Normalment ix-xhieda biss ipoġġu mal-mejda.  F’kas li taħseb li għandek bżonn li tkellem lil xi ħadd, nistgħu nsejħu lil dik il-persuna sabiex tiġi mal-mejda. 

ONOR. GLENN BEDINGFIELD: Sur President, aħna m’aħniex se noġġezzjonaw li l-istaff ipoġġi mal-mejda.  Meta jkun hawn l-Awditur Ġenerali, mal-mejda jkun hawn xi tlieta min-nies.

IĊ-CHAIRPERSON: Ħa nimxu mal-proċedura. 

ONOR. GLENN BEDINGFIELD: Fil-kas insegwu l-proċedura ma’ kulħadd. 

ONOR. ALEX MUSCAT: Sur President, kellna ċirkostanzi, niftakar pereżempju aktar minn Segretarju Permanenti wieħed, fejn miegħu kellu diretturi ġenerali li poġġew mal-mejda  u ma kellniex inkwiet. 

IĊ-CHAIRPERSON: Imma llum ix-xhud se jkun qed jixhed bil-ġurament. 

ONOR. ANDY ELLUL (Segretarju Parlamentari għad-Djalogu Soċjali): L-Awditur Ġenerali stess ikollu n-nies jassistuh, jiġifieri ma narax… 

IS-SUR JOHANN GRECH: Għandi bżonn membri tal-istaff tiegħi biex jassistuni waqt il-preżentazzjoni tiegħi. 

IĊ-CHAIRPERSON: Sur Grech, illum inti se tkun qed tixhed bil-ġurament. Se tkun qed tagħti l-informazzjoni kif tafha, jekk ma tkunx taf tiddejjaq xejn tgħid li ma tafx; tinsiex li se tkun qed tixhed bil-ġurament. Jekk taħseb li f’xi mument ikollok bżonn tkellem lil xi ħadd mill-istaff, jew tkun trid lil xi ħadd mill-istaff jikkjarifika xi ħaġa, jista’ jsir hekk u se jkunu qed jintalbu biex jagħtu x-xhieda tagħhom taħt ġurament ukoll. Ma rrid nitfagħlek l-ebda forma ta’ pressure imma hemm it-toqol tal-ġurament. Fil-fatt nistaqsik jekk tridx li tieħu ġurament jew inkella tagħmel dikjarazzjoni. 

IS-SUR JOHANN GRECH: Ġurament. 

ONOR. GLENN BEDINGFIELD: Sur President, ma nafx x’għandu x’jaqsam it-toqol tal-ġurament mal-fatt li uffiċjal f’kariga bħal din ikun akkumpanjat, kif kellna f’każi oħrajn persuni li kienu qed jakkumpanjaw lix-xhud li kien qed jixhed quddiemna bħala advisers legali jew anke mhux advisers legali. 

IĊ-CHAIRPERSON: Kieku ġie b’avukat, bil-qalb kollha kien ikun jista’ jpoġġi ħdejh, però jien qed nifhem li dawn huma membri tal-istaff. 

ONOR. ALEX MUSCAT: Ħa niċċarawha din, għax fil-passat kellna nies li ma kenux legali u poġġew max-xhieda.

IĊ-CHAIRPERSON:  Għal min qiegħed tirriferi?
ONOR. ALEX MUSCAT:  Kien hemm aktar minn xhud wieħed. Ħalli nikkonfermawha, jekk jogħġbok, ħalli nkunu ċerti li jekk imxejna bi proċedura ma’ xi ħadd, nimxu hekk ma’ kulħadd. 

IĊ-CHAIRPERSON: Jien qed nimxi bil-mod li x-xhud jixhed hu. 

ONOR. ALEX MUSCAT: Ħa nistabbilixxu jekk kellniex preċedenti. 

ONOR. GLENN BEDINGFIELD: Kien hemm preċedenti għax kieku m’iniex qed nitkellem. 

IĊ-CHAIRPERSON: Ħa jieħu l-ġurament is-Sur Grech. 

IS-SUR JOHANN GRECH: Jiena, Johann Grech, naħlef li ngħid is-sewwa, is-sewwa kollha u xejn ħlief is-sewwa.  Hekk Alla jgħinni. 

IĊ-CHAIRPERSON: Sur Grech, bħalma jgħidu r-regoli, għandek ċans għall-preżentazzjoni ta’ 15-il minuta. Nitolbok tibqa’ mal-ħin. 

IS-SUR JOHANN GRECH: Ħa nipprova.  Forsi nieħu a couple of minutes more. 

IĊ-CHAIRPERSON: Il-ħin huwa ristrett. Kif taf hawn ħafna domandi li jridu jsiru u se nitolbok iżżomm mal-15-il minuta. 

IS-SUR JOHANN GRECH: Insellmilkom.  Grazzi tal-opportunità li qed tagħtuni llum biex nispjega r-riżultati li ksibna fl-industrija tal-films taħt it-tmexxija tiegħi. F’dan il-messaġġ ta’ introduzzjoni xtaqt nagħti ħarsa lejn dan il-vjaġġ mit-twaqqif tal-Kummissjoni tal-Films, il-programm ta’ cash rebates, il-Malta Film Studios (MFS), il-crews Maltin, il-ħaddiema u l-businesses  Maltin li jaħdmu fil-films. Se nitkellem dwar it-tisħiħ tal-ekonomija ta’ pajjiżna bis-saħħa tal-films, il-viżjoni tagħna u r-riżultati li ksibna flimkien. 

Qabel nibda, nixtieq nagħti ftit kuntest tal-background tiegħi. I was educated fl-Ingilterra u l-Amerka fejn ksibt ukoll esperjenzi f’kampanji ta’ marketing u communications, u għal bosta snin ħdimt fis-settur privat.  Jien ġej mis-settur kreattiv, fl-2013 ġejt appuntat head of Government marketing fl-Uffiċċju tal-Prim Ministru, u f’Diċembru tal-2017 ġejt maħtur bħala Film Commissioner ta’ pajjiżna. Fil-fatt jiena s-sitt Film Commissioner mit-twaqqif tal-Film Commission u ili nokkupa din il-kariga għal ftit aktar minn seba’ snin. Fil-fatt ninsab fit-tmien sena tal-mandat tiegħi. 

Il-prijorità tagħna kienet waħda ewlenija, u ċjoè li l-industrija tal-films ma tibqax staġonali imma tiġi waħda li taħdem kuljum, fejn l-opportunitajiet  ikunu hemm għal kulħadd, mhux biss għall-ftit magħżula. F’din l-introduzzjoni nixtieq nagħti ħarsa lejn il-Commission’s Act, jiġifieri il-liġi li tirregola l-Kummissjoni tal-Films u r-rwol tal-Kummissarju tal-Films, nagħti overview tal-industrija tal-films u l-ħolqien tal-MFC u l-evoluzzjoni tal-industrija tal-films f’pajjiżna, nagħti highlights tar-rapport tal-NAO, u anke nitkellem dwar l-aħjar għodda li ħloqna biex inġibu aktar films, aktar xogħol lejn pajjiżna u biex insaħħu l-image ta’ pajjiżna fl-industrija tal-films globali, fosthom il-Mediterrane Film Festival, li huwa a strategic business tool għal pajjiżna. 

L-MFC ġiet stabbilita fl-2000 u, skont Kapitlu 478 tal-Liġijiet ta’ Malta, ippubblikat fl-2005, l-MFC għandha tikkoordina l-interess ta’ produzzjonijiet barranin li jiġu jiffilmjaw f’pajjiżna. Qabel it-twaqqif tal-Kummissjoni ma kienx hemm struttura ta’ min imexxi l-industrija tal-films, ma kienx hemm proċess, u l-politiku kien fiċ-ċentru tad-decision making. Permezz ta’ dan l-Att, il-Kummissjoni ħadet ir-responsabilità legali li tiffaċilita u tappoġġja l-investiment dirett barrani, tikkoordina ma’ entitajiet pubbliċi fil-ħtiġijiet ta’ produzzjonijiet, u toħloq l-inċentivi finanzjarji  għall-produzzjonijiet barranin biex nattirawhom lejn pajjiżna. 

Il-Kummissjoni għandha r-rwol ukoll fil-liġi li tassisti lill-Gvern fil-policy making, issaħħaħ u tgħin lill-crews u lis-service providers biex jipprovdu s-servizzi tagħhom. Fuq kollox, il-Kummissjoni għandha r-rwol primarju ta’ marketing għal Malta bħala destinazzjoni għall-produzzjonijiet internazzjonali. U hawnhekk nixtieq nagħmel distinzjoni importanti. 

Teżisti differenza bejn l-investiment tal-cash rebate, li l-Gvern jistenna minnu a return on investment, u l-investiment li jsir through skemi oħra ta’ finanzjament ta’ films biex film makers lokali jkunu jistgħu jipproduċu l-istejjer tagħhom. Huwa żball li nikkomparaw it-tnejn flimkien, għax waħda għandha l-għan ta’ foreign direct investment (FDI), u l-oħra hija skema fuq livell artistiku u kulturali u li minnu mhuwiex mitlub return ekonomiku. L-enfasi tal-liġi tal-MFC hija fuq support ta’ FDI, li nġibu x-xogħol minn barra lejn pajjiżna biex noħolqu l-jobs għall-Maltin u l-Għawdxin u tikber l-ekonomija ta’ pajjiżna. Din is-sena l-industrija tal-films qiegħda tiċċelebra 100 sena films f’Malta. L-MFC ġiet imwaqqfa fl-2000, 25 sena ilu. L-MFC bdiet toffri l-inċentivi ta’ cash rebate fl-2005, 20 sena ilu. Għal aktar minn 90 sena l-industrija tal-films kienet waħda staġonali, kienet industrija li taħdem bl-iskossi, ma kenitx industrija li n-negozji Maltin kellhom is-serħan tal-moħħ li jinvestu fiha u ma kenitx industrija li stajt torbot fuqha. Dawk li kienu jaħdmu fiha, bħala crews Maltin, kienu jaħdmu biss għal ftit żmien fis-sena, għal ftit jiem, jew l-aktar l-aktar għal ftit ġimgħat. Ma kenitx industrija stabbli. Meta kien jiġi film, kienet tkun l-akbar aħbar fil-bulettin tal-aħbarijiet tat-8.00 p.m. jew front page ta’ gazzetta; bla dubju aħbar pożittiva imma sa hemmhekk konna naslu, jiġifieri kien jiġi film u jitlaq u bejn film u ieħor il-maġġoranza tan-nies li kienu jaħdmu fil-films kien ikollhom żewġ options, jew imorru jirreġistraw l-ETC u jgħixu b’li jkollhom, jew inkella jkollhom isibu xogħol ieħor f’industriji oħrajn.  Imma llum dawwarna kompletament dik is-sitwazzjoni ta’ din l-industrija, li għal aktar minn 90 sena the norm tagħha kienet li taħdem biss għal ftit żmien fis-sena. Fl-2019, minn industrija staġonali ġibniha  waħda back-to-back. Anke fl-2020, waqt pandemija, l-industrija tal-films baqgħet għaddejja, we kept it working, u fl-2021/2022 ittrasformajna l-industrija tal-films f’pajjiżna għal waħda bbażata fuq multiple productions working at the same time.  L-2023 kienet l-aqwa sena f’100 sena ta’ storja ta’ films f’pajjiżna. Fl-2024 ħloqna 3,385 opportunità ta’ impjieg fil-films għall-Maltin. Fil-fatt, tmienja minn kull għaxar ħaddiem fil-films huma Maltin. Minn industrija staġonali dawwarniha għal industrija li taħdem kuljum. Kemm ili responsabbli ta’ din l-industrija tal-films ksibna 169 productions b’aktar minn €635 miljun baġit ta’ films għal pajjiżna. Marzu ta’ din is-sena kien xahar record fl-istorja tal-films fejn kellna tmien produzzjonijiet jiffilmjaw f’daqqa f’pajjizna, filwaqt li f’dan ix-xahar, Mejju, kellna tmien produzzjonijiet oħra jaħdmu fl-istess ħin. F’ħames snin l-industrija tal-films iġġenerat €1 biljun fl-ekonomija ta’ pajjiżna. 

Illum mexjin lejn karrieri fil-films. Jiena kburi li llum nista’ nikkonferma li l-ġimgħa li għaddiet  għalaqna pjan dettaljat tal-ewwel sound stage li se jinbena fl-MFS, l-ewwel sound stage f’pajjiżna. Issa għandna blueprint, jiġifieri l-mudell tagħna huwa lest. Għal żmien twil, eżattament mill-Indipendenza ‘l hawn, smajna diskorsi u wegħdi minn amministrazzjonijiet differenti dwar bini ta’ sound stage f’Malta, u llum għandna blueprint iddettaljat, bil-permessi maħruġa mill-Planning Authority (PA), bi pjanti ċari tal-master plan tal-MFS b’dettall ta’ kull square metre. Issa l-pass li jmiss huwa li tinħareġ sejħa pubblika b’mudell ta’ business rigward finanzjament li jagħżel il-Gvern. Bil-bini ta’ sound stage world class li se nibnu se nkunu qed nagħtu garanzija għall-karrieri fil-films. 

Dwar ir-rapport tal-NAO nixtieq nibda billi nestendi l-gratitudni personali tiegħi lill-Awditur Ġenerali, is-Sur Charles Deguara, u lill-istaff tiegħu għal bosta laqgħat u diskussjonijiet li tmexxew bl-aktar professjonalità u korteżija. Bħala Kummissjoni lqajna b’mod pożittiv ir-rapport tal-NAO. L-osservazzjonijiet kostruttivi tar-rapport dwar il-proċessi amministrattivi huma ġusti, u l-MFC diġà qed tieħu passi proattivi biex dawn jiġu indirizzati. Ir-rapport tal-NAO ma sab l-ebda wrong doing fl-amministrazzjoni jew operat tal-Kummissjoni, u kkonferma r-riżultati tal-istudji ekonomiċi tal-Kummissjoni dwar l-impatt tal-cash rebates u l-valur ekonomiku tagħhom għal pajjiżna. 

Fil-fatt l-NAO jikkonferma li l-programm tagħna ta’ cash rebates qed jiġġenera return on investment b’saħħtu; għal kull €1 li ninvestu l-industrija tal-films jiġu ġġenerati €3 lura fl-ekonomija tagħna. Bil-cash rebates sostnejna l-jobs għall-Maltin; tmienja minn kull għaxar ħaddiem li jaħdmu fil-films huma Maltin. Kważi minn 300 crew Malti – crew huma ħaddiema li jaħdmu fil-films – jaħdem fil-films fl-2017, illum għandna madwar 1,000 crew Malti jaħdem fi-films. Fl-aħħar sentejn aktar minn 700 negozju Malti ħadmu fil-films, u 82% tal-crews lokali huma Maltin. 

L-industrija tal-films toħloq jobs ta’ kwalità b’pagi tajbin, u min jgħid li għandu jkun hemm capping fuq il-cash rebate jkun qed jipperikola l-jobs tan-nies waqt li jfallu dawk in-negozji li jinvestu biex jaħdmu fil-films. F’paġna 37 tar-rapport tal-NAO jingħad hekk: 

“The NAO’s analysis of the benefits reaped through the cash rebate scheme of film productions shot in Malta generally replicates the results portrayed in the MFC commissioned reports.”. 

Imbagħad f’paġna 45 l-istess rapport ikompli jgħid li: 

“Barring some minor qualifications, the NAO agrees with the figures reported by MFC-commissioned reports regarding the impacts on the Maltese economy from the film production industry…”.

Biex inkomplu nsaħħu l-għarfien tagħna u nibnu fuq ir-riċerka li ġiet ippreżentata lill-NAO, illum se nkun qed nippreżenta studju ieħor li jkompli jaġġorna l-analisi tagħna fuq l-impatt ekonomiku tal-industrija tal-films. F’dawn il-ħames snin iġġenerajna €1 biljun fl-ekonomija ta’ pajjiżna bis-saħħa tal-films. F’ħames snin sostnejna 15,000 impjieg bis-saħħa tal-films. 18% tat-tkabbir ekonomiku f’pajjiżna ġie mill-films. Dan ifisser li €18 minn kull €100 ta’ tkabbir ekonomiku ġie mill-industrija tal-films. 

Parti mill-performance audit tal-NAO kienet l-analisi tal-Malta Film Week tal-2022. Għall-kuntrarju ta’ dak li ġie allegat minn uħud, l-NAO jikkonkludi li għall-Malta Film Week ma ntużaw l-ebda fondi allokati għall-produzzjonijiet lokali tal-films. Ir-rapport tal-NAO jitkellem dwar punti li aħna, bħala Kummissjoni, irridu nieħdu ħsieb aktar. Punt minnhom kien numru ta’ nuqqasijiet amministrattivi ġenerali ta’ rutina fi ħdan l-MFC minħabba n-nuqqas ta’ riżorsi umani, filwaqt li jindika oqsma fejn il-proċessi u s-sorveljanza jistgħu jitjiebu. L-NAO jinnota li l-MFC hija under resourced peress li topera b’numru limitat ta’ ħaddiema, u dan in-nuqqas nirrikonoxxih. 

Kif diġà stqarrejt, il-Kummissjoni diġà ħadet passi proattivi fuq ir-rapport tal-NAO. Fil-fatt, fis-17 ta’ Marzu ġiet approvata s-salary structure ġdida tal-MFC. Dan il-ftehim intlaħaq mal-Peoples and Standards Division fl-Uffiċċju tal-Prim Ministru. B’hekk il-Kummissjoni għandha struttura ġdida biex issaħħaħ ir-riżorsi umani fl-operat tagħha. Huwa fatt li r-rapport tal-NAO għen ħafna biex naslu għal dawn il-bidliet. 

Ir-rapporti ekonomiċi tagħna tkellmu dwar kif għal kull €1 li ninvestu, l-industrija tal-films tiġġenera €3 lura fl-ekonomija tagħna. Skont l-NAO aħna żbaljati. Skont l-NAO, dan l-effett huwa akbar, u l-NAO kellu raġun, u llum se nkun qed nippreżenta studju ieħor imnebbaħ minn dak li qal l-NAO li jirriżulta li in addition to one is to three, over and above tar-rapport ta’ analisi li għal kull €1 li ninvestu niġġeneraw €3 lura fl-ekonomija tagħna. Fl-2024 il-crews barranin ħallew aktar minn €5 miljun oħra fl-ekonomija ta’ pajjiżna. Dawn l-artikli li llum qed nippreżenta hawnhekk, u li jgħidu li qed inberbqu €350 miljun biex nintogħġbu ma’ Hollywood, huma żbaljati. Il-cash rebate ma jieħu xejn mill-kaxxa ta’ Malta, anzi jitfa’ fiha. L-NAO tkellem ċar dwar il-marketing tal-MFC u jikkonferma li l-marketing tagħna ħalla riżultati kbar u l-approach tagħna follows industry norms, u li l-marketing and promotion approach embraces a range of industry best practices. 

Madankollu, l-NAO ġibed l-attenzjoni dwar in-nuqqas ta’ dokument formali ta’ marketing plan. Aħna kellna strateġija li ħalliet riżultati kbar, imma ma kellniex dokument formali li jirreġistra l-passi tagħna tal-marketing li użajna. 

IĊ-CHAIRPERSON: Nitolbok tagħlaq. 

IS-SUR JOHANN GRECH: Erba’ paġni biss fadalli; ftit minuti oħra. 

IĊ-CHAIRPERSON: Diġà qabeż il-ħin allokat. Nitolbok tagħlaq.

IS-SUR JOHANN  GRECH:  Hawn min ikollu ħafna dokumenti imma ma jwettaqx, u fil-każ tagħna aħna wettaqna ħafna mingħajr il-formalità ta’ dokument ta’ marketing plan.  But we will correct this, u se nkun skjett.  M’iniex kuntent bis-sitwazzjoni li l-audited accounts jiġu ppreżentati tard. Din il-pożizzjoni għamiltha ċara, kemm mal-kumpanija li tipprovdi l-accounts services lill-MFC, kif ukoll mal-audit firm li tawditja l-accounts tal-MFC. U l-pożizzjoni  tiegħi għamiltha ċara wkoll waqt l-interviews tiegħi mal-NAO. Ninsab infurmat li l-audit tal-2023 qiegħed fi stadju avvanzat u minnufih se jibda l-audit tal-2024. U se nkun ċar; la kont kuntent bis-sitwazzjoni u xorta m’iniex kuntent. Għalhekk qegħdin fil-proċess li noħorġu tender għall-accounts services filwaqt li ħriġna call ġdida permezz tal-salary structure ġdida tal-Kummissjoni biex insaħħu iktar ir-riżorsi umani fl-accounts department. Jiġifieri fuq ir-rapport tal-NAO actions are being taken. 

Niġi mistoqsi min huma t-target audiences tagħna. Aħna għandna a clear focused and targeted strategy. It-target audience tagħna huma the decision makers, huma dawk l-istudio executives, il-producers, id-diretturi, l-indipendent film makers, u dawk li huma influwenti fil-proċess tad-deċiżjoni biex inġibu l-films f’pajjiżna. Din l-industrija timxi fuq grupp relattivament żgħir ta’ nies. It-target markets tagħna huma r-Renju Unit, l-Amerka, pajjiżi Ewropej, il-Kanada, u potenzjalment l-Awstralja. L-istrateġija tagħna hija ffukata fuq l-indipendent film makers, l-istudios u l-platforms, strateġija li hija reżiljenti u li ħalliet riżultati, anke meta ffaċċjajna kriżijiet bħall-pandemija u l-istrajk tal-atturi.

IĊ-CHAIRPERSON:  Nitolbok tagħlaq.

IS-SUR JOHANN GRECH: In a minute. Illum qiegħed hawnhekk biex nitkellem dwar ir-rapport tan-NAO, iżda bla dubju se nkun lest li nwieġeb dwar il-ħsieb tat-tariffi tal-Gvern Amerikan jekk tixtiequ. Il-marketing approach tagħna huwa ftit differenti minn ta’ pajjiżi oħra li qed jikkompetu bis-saħħa kbira fl-istess suq. Wieħed mill-business tools tagħna biex nattiraw iktar xogħol lejn pajjiżna huwa l-Mediterrane Film Festival. L-ewwel film awards internazzjonali li seħħew f’pajjiżna kienu l-European Film Awards 2012, li żiedu l-għarfien dwar Malta u l-industrija tal-films. Aħna komplejna nibnu fuq dawn l-inizjattivi, nidejna l-Malta Film Week, fejn għaqqadna t-taħriġ flimkien ma’ numru ta’ events ta’ diskussjoni u networking. Il-Malta Film Week kien l-ewwel bażi tagħna fil-pjan tagħna, u fuq dik il-bażi komplejna nibnu. Nidejna l-proġett tal-Mediterrane Film Festival bl-istess prinċipju ta’ marketing għal pajjiżna, imma b’differenza li minflok nonfqu l-baġit kollu barra minn Malta b’marketing tradizzjonali, għażilna li ninvestu f’pajjiżna stess billi nġibu the decision makers f’pajjiżna permezz tal-għodda tagħna tal-Mediterrane Film Festival. Niddiskutu ma’ decision makers f’pajjiżna stess, fejn jaraw il-prodott tagħhom b’mod tanġibbli u jaraw kif jistgħu jwettqu l-proġetti tal-films tagħhom fil-gżejjer tagħna. Il-Mediterrane Film Festival huwa an FDI tool, a marketing tool. Il-festival huwa l-għodda, l-investiment barrani huwa r-riżultat. 

L-NAO jirrimarka li l-Malta Film Week ma kellhiex analisi ekonomika fuq il-value for money. Aħna lqajna dan il-punt, u għall-Mediterrane Film Festival tħejja rapport ekonomiku komprensiv, fejn bl-iktar mod trasparenti tajna breakdown ta’ kif intnefqu l-€4 miljun allokati għal dan il-festival u x’kien l-impatt ekonomiku li ħalla. Minn dan ir-rapport jirriżulta li l-impatt ekonomiku tal-Mediterrane Film Festival kien ta’ madwar €7 miljun, filwaqt li l-valur tal-coverage tal-midja u s-social media kien ta’ iktar minn USD17-il miljun. Ir-rapport ekonomiku tat-tieni edizzjoni tal-Mediterrane Film Festival qed jiġi ffinalizzat; b’investiment ta’ €5 miljun l-impatt ekonomiku kien ta’ €9.7 miljun, filwaqt li l-valur tal-coverage tal-midja soċjali u tal-midja kien ta’ USD21.9 miljun. Dan ifisser li żidna l-investiment b’madwar 25%, u l-impatt ekonomiku żdied bi 38% waqt li l-valur tal-media coverage u s-social media żdied b’29% iktar. 

Il-Mediterrane Film Festival ittrasforma ideat u opportunitajiet b’riżultati tanġibbli. Bis-saħħa tal-festival kellna proġetti ta’ films li żiedu l-budgets tagħhom f’Malta, waqt li attirajna interess kbir minn procuders u directors ta’ fama internazzjonali bħal Mel Gibson.

Il-punti ewlenin tal-istatement tiegħi huma dawn: taħt l-amministrazzjoni tiegħi rnexxielna nġibu 169 productions, li nħadmu f’pajjiżna b’iktar minn €653 miljun b’budgets ta’ films għal pajjiżna, għal kull €1 li ninvestu niġġeneraw €3 lura fl-ekonomija ta’ pajjiżna, tmienja minn kull għaxar ħaddiem li jaħdmu fil-films huma Maltin, f’industrija tal-films li llum hija stabbli, u fl-aħħar sentejn iktar minn 700 negozju f’Malta ħadmu fil-films. L-2023 kienet l-aqwa sena ta’ kull żmien, l-aqwa sena f’mitt sena ta’ storja ta’ films f’pajjiżna, 18% tat-tkabbir ekonomiku f’pajjiżna ġie mill-films, fis-sena 2024 ħloqna 3,385 opportunità ta’ impjieg fil-films għall-Maltin, f’ħames snin €1 biljun fl-ekonomija ta’ pajiiżna ġie bis-saħħa tal-films, illum għandna blue print ta’ sound stage b’mudell lest biex jinbena, u f’ħames snin sostenejna 15,000 impjieg bis-saħħa tal-films. Din hija storja ta’ suċċess għal pajjiżna.

IĊ-CHAIRPERSON: F’ħin minnhom semmejt li se tippreżenta rapport.

IS-SUR JOHANN GRECH: Iva.

IĊ-CHAIRPERSON: Għandek il-kopja tar-rapport? 

IS-SUR JOHANN GRECH:  Iva.

IĊ-CHAIRPERSON:  Mela tista’ tippreżentah.
ONOR. ALEX MUSCAT: Punt żgħir ta’ kjarifika. Ivverifikajt mal-persuna kkonċernata li kellna xhud li kien qed jixhed b’ġurament u kellu miegħu lill-assistent personali tiegħu. 

IĊ-CHAIRPERSON: Ġrat darba u kien eks Prim Ministru. Naqblu li qed nirriferu għall-istess persuna?

ONOR. ALEX MUSCAT: Iva.  Ikkonfermajt ukoll...

IĊ-CHAIRPERSON: U tiftakru x’ġara dakinhar.

ONOR. ALEX MUSCAT: Ikkonfermajna wkoll li l-Ordnijiet Permanenti ma jeskludux...

IĊ-CHAIRPERSON: Tiftakru x’ġara dakinhar?

ONOR. ALEX MUSCAT: Ikkonferma li l-Ordnijiet Permanenti ma jeskludux li jkollok assistenti personali mal-mejda. Qed ngħidu dan biex anke nirregolaw ruħna...

IĊ-CHAIRPERSON: Għadu kif kellna eżempju tajjeb issa li jekk ikun il-bżonn jiġu jippreżentaw.

ONOR. ALEX MUSCAT: Qed ngħid dan biex inkunu ġusti u biex jiġi minuted ukoll. 

IĊ-CHAIRPERSON: Se tippreżenta r-rapport lill-Kumitat, Sur Grech?

IS-SUR JOHANN GRECH: Se ngħaddilkom kopja tal-impatt li kellu fuq pajjiżna l-cash rebate lill-industrija tal-films.

IĊ-CHAIRPERSON: Għal-liema perjodu ta’ snin?

IS-SUR JOHANN GRECH: Analizzajna l-istorja kollha tal-cash rebates, imma a detailed analysis hija tal-aħħar ħames snin. Ovvjament jien lest li nduruh flimkien u jekk ikollhom mistoqsijiet inkun nista’ nweġibhom.

IĊ-CHAIRPERSON: Bi qbil mal-membri tal-Gvern, ladarba ġie ppreżentat dokument ġdid, tajjeb li wieħed jara jekk nistgħux nagħmlu seduta oħra li fiha jkunu jistgħu jsiru domandi dwaru. Fil-fatt kien sar dan it-tip ta’ qbil, u jien nerġa’ nestendi din l-istedina. 

IS-SUR JOHANN GRECH: Illum jien lest li nieħu l-mistoqsijiet.

IĊ-CHAIRPERSON: Jien qed ngħid li llum inkomplu bil-mistoqsijiet, però bi qbil tal-Kumitat is-Sur Grech jista’ jerġa’ jiġi u jkompli bid-domandi...

ONOR. ANDY ELLUL: L-ewwel ejjew naraw kif se tiżvolġi u nimxu minn hemm.

IĊ-CHAIRPERSON: Nibda bl-ewwel domanda. Kif ikkummenta l-NAO fir-rapport tiegħu, il-livell ta’ infiq fis-settur huwa dejjem policy based, u huwa sta għall-politiku kemm għandu jintnefaq fis-settur tal-films u kemm għandu jiġi allokat. Dik hija xi ħaġa li l-NAO ma jidħolx fiha mil-lat ta’ policy; huwa standard stabbilit mill-familja tal-Parlament li ġejjin minnha. Mill-esperjenza tiegħek taħseb li l-allokazzjoni preżenti hija biżżejjed?

IS-SUR JOHANN GRECH: Jien nista’ nurik chart oħra li llum b’kumbinazzjoni ġibt miegħi... 

IĊ-CHAIRPERSON: Sur Grech, orbot mad-domanda li għamiltlek, jekk imbagħad tixtieq tiġi darb’oħra u tagħmel preżentazzjoni oħra, bil-qalb kollha. Id-domanda tiegħi hija jekk taħsibx li l-allokazzjoni preżenti hija biżżejjed għas-settur tal-films.

IS-SUR JOHANN GRECH: Jien nista’ ngħidlek – u din iċ-chart li għandi f’idejja u li għaddejtilkom kopja tagħha tispjega dan – li meta aħna saħħaħna l-cash rebates u meta kien hemm iktar investiment mill-Gvern f’din l-industrija, l-industrija kibret. Fil-fatt, kif għedt fl-istatement tiegħi, għal kull €1 li ninvestu, €3 jiġu lura fl-ekonomija tagħna. Biss biss, taħt l-amministrazzjoni tiegħi attirajna budget ta’ €635 miljun f’pajjiżna. Dan ifisser li llum għandna iktar Maltin jaħdmu fil-films. L-investiment qed iġib iktar investiment. Meta l-Gvern ma nvestiex f’din l-industrija r-riżultati nafu x’kienu, għax kienet industrija taħdem bl-iskossi. Fil-fatt l-informazzjoni li hemm f’dik iċ-chart li għadkom kif ingħatajtu hija meħuda mir-rapport li għadni kif ippreżentajtilkom. 

ONOR. GLENN BEDINGFIELD: Mr Chairman, il-mistoqsija tiegħek kienet fuq l-allokazzjoni li l-Gvern jgħaddi lill-MFC?

IĊ-CHAIRPERSON: In-numri dwar l-infiq huma pubbliċi. Id-domanda tiegħi hi jekk inti, Sur Grech, taħsibx li hemm nefqa li hija biżżejjed. Inkella ħalli npoġġihielek differenti: Taħseb li n-nefqa tal-lum f’dan is-settur hija waħda responsabbli?

ONOR. GLENN BEDINGFIELD: Ippermettili ftit, Sur President, għax l-ewwel inti użajt il-kelma “allokazzjoni”, u dan huwa li nixtieq niċċara jien. Jiġifieri inti qed titkellem fuq allokazzjoni li l-Gvern jgħaddi lill-MFC?

IĊ-CHAIRPERSON: Hekk hu.

ONOR. GLENN BEDINGFIELD: Kemm hi l-allokazzjoni li l-Gvern jgħaddi lill-MFC?

IĊ-CHAIRPERSON: Sekonda, għax qed noqogħdu nwaqqfu dawn id-domandi.

ONOR. ANDY ELLUL: Le, lanqas xejn. Għandna xhud ippreparat, kif suppost.

IĊ-CHAIRPERSON: Id-domanda tiegħi bdejtha bil-premessa li huwa l-politiku li jagħti l-allokazzjoni. Nista’ nkun iktar ċar minn hekk?

ONOR. GLENN BEDINGFIELD: Li ridt li jiġi ċċarat – għax jien Membru f’dan il-Kumitat u rrid nifhem ukoll – huwa jekk inti intix qiegħed tirriferi għall-allokazzjoni li l-Gvern jgħaddi lill-MFC. Għax Hemm differenza bejn in-nefqa tal-MFC u l-allokazzjoni li l-Gvern jgħaddi lill-MFC. 

IĊ-CHAIRPERSON: Jien imxejt ‘il quddiem minn dik id-domanda.  Issa staqsejt jekk jaħsibx li hemm nefqa responsabbli. 

IS-SUR JOHANN GRECH: Dażgur li hemm nefqa responsabbli, u dażgur li ma naqbilx li għandu jkun capping. Għax meta qed tagħmel capping fuq l-industrija tal-films ifisser li proġetti oħrajn ma jiġux.

IĊ-CHAIRPERSON: Ma staqsejtekx hekk.

IS-SUR JOHANN GRECH: Inti qed tistaqsini jekk hemmx biżżejjed budget. Il-budget ikun based fuq l-industrija tal-films. Xogħli huwa li nġib il-films fil-pajjiż.

IĊ-CHAIRPERSON: Taħseb li kien hemm drabi fejn ma kienx hemm nefqa responsabbli?
IS-SUR JOHANN GRECH: Fl-amministrazzjoni tiegħi nista’ ngħidlek li kien hemm nefqa responsabbli.

IĊ-CHAIRPERSON: Ma kienx hemm istanzi fejn taħseb li ma kienx hemm nefqa responsabbli?

ONOR. GLENN BEDINGFIELD: Mr Chairman, qed titolbu ġudizzju fuq affarijiet li lanqas biss qegħdin fil-mansjoni ta’ dan il-Kumitat u tat-talba li għamiltu intom. It-talba hija...

IĊ-CHAIRPERSON: Ħa jkompli jirrispondi s-Sur Grech, għax waqqaftu.

ONOR. GLENN BEDINGFIELD: Le, għax din hija mistoqsija... Inti moħħok fil-proċedura, u jekk se nibdew bil-proċedura, nużaw il-proċedura fuq kollox, mhux fuq l-għażliet tiegħek biss. Minħabba l-proċedura inti lanqas ħallejt lill-assistent personali tiegħu u lill-istaff ipoġġu mal-mejda. 

IĊ-CHAIRPERSON: Aħna ġejna biex nisimgħu lis-Sur Grech.

ONOR. GLENN BEDINGFIELD: Il-mistoqsija li qed tagħmel inti hija out of order għax qed titlob ġudizzju mingħand ix-xhud fuq xi ħaġa li tmur oltre mill-investigazzjoni li għandna quddiemna.

IĊ-CHAIRPERSON: Fuq in-nefqa ta’ fondi pubbliċi.

ONOR. GLENN BEDINGFIELD: Le, inti staqsejtu jekk qattx kien hemm nefqa rresponsabbli fi żminijiet ta’ kummissarji oħrajn.

IĊ-CHAIRPERSON: Le.

ONOR. CLAUDETTE BUTTIGIEG: Le, mhux hekk, tant li għadu kemm ikkonferma u qal li fi żmienu... Int ħsibt li aħna se nistaqsu hekk u antiċipajt!

IĊ-CHAIRPERSON: Ħa jkompli s-Sur Grech.

IS-SUR JOHANN GRECH: L-investiment enormi li għamilna fl-industrija tal-films wassal għal suċċess enormi. Kull ħaġa li nvestejna fiha kienet ta’ suċċess. Kull proġett li semmejt hawnhekk, bħall-Mediterrane Film Festival, li wassal għal valur ekonomiku enormi, il-films li ġibna... Fl-2023 il-film Gladiator iġġenera fl-ekonomija ta’ pajjiżna iktar minn €500 miljun. Dan qiegħed fir-rapport li tajtkom issa.

IĊ-CHAIRPERSON: Issa jien qed nistaqsik jekk kienx hemm istanzi fejn taħseb li seta’ kien hemm infiq iktar responsabbli.

IS-SUR JOHANN GRECH: Dejjem imxejna b’responsabilità kbira, għax nafu li dawn huma taxpayer money, u nerġa’ ngħid li għal kull €1 li nvestejna, l-industrija tal-films iġġenerat €3 lura fl-ekonomija ta’ pajjiżna. 

IĊ-CHAIRPERSON: Ħalli nagħtik eżempju. Kull sena taf li jkun hemm allokazzjoni li tingħata lill-MFC. Fis-sena 2022 l-actual expenditure tar-recurrent kien €1.5 miljun, l-estimate fl-2023 kien €1.6 miljun, l-estimate fl-2024 kien €1.8 miljun, u ta’ din is-sena huwa €3.8 miljun. Nirriferi mbagħad għas-Supplimentary Financial Estimates tal-2024, paġna 48, fejn hemm li l-MFC kellha approved estimate ta’ €1.8 miljun però mbagħad additional amount required tela’ għal €8.9 miljun. Ħalli nurik id-dokument. 

IS-SUR JOHANN GRECH: Għandi, għax assumejt li se tistaqsini din il-mistoqsija. Fil-baġit il-Gvern ikollu l-estimi, imbagħad wara jagħmel l-actuals. Pereżempju, fl-2022 il-Gvern reġa’ ħadilna l-flus għax ma nfaqnihomx. 

IĊ-CHAIRPERSON: Kemm kien fl-2022?

IS-SUR JOHANN GRECH: Fil-każ ta’ infrastruttura.

IĊ-CHAIRPERSON: Kemm kien fl-2022?

IS-SUR JOHANN GRECH: Kien ta’ €1.5 miljun. 

IĊ-CHAIRPERSON: U fl-2023 kemm kien?

ONOR. ANDY ELLUL:  Agħtih ċans jirrispondi!

IĊ-CHAIRPERSON:  Kellu 25 minuti biex jagħmel il-preżentazzjoni, u issa se jirrispondi d-domandi.

IS-SUR JOHANN GRECH: Biex nurik x’ġara meta ma kienx hemm investiment, se nissottometti dokument ieħor li juri f’liema stat konna sibna l-film studios aħna. Illum ġejt nitkellem quddiemkom u għedtilkom...

IĊ-CHAIRPERSON: Fuq ir-recurrent expenditure għalissa, mhux fuq capital expenditure.

IS-SUR JOHANN GRECH: Iva, imma ġej għaliha; l-MFC tmexxi l-film studios ukoll.

IĊ-CHAIRPERSON: Però dak huwa capital expenditure.

IS-SUR JOHANN GRECH: Imma xorta l-amministrazzjoni tal-MFS...

IĊ-CHAIRPERSON: Se naslu għall-MFS. Għalissa staqsejtek kif minn actual recurrent ta’ €1.5 li imbagħad tela’ għal €1.8 miljun fis-sena 2024, spiċċa tela’ għal €8.9 miljun.

IS-SUR JOHANN GRECH: Il-Gvern hekk jaħdem. Jien hawnhekk għandi t-total expenditure tal-Gvern ċentrali kollu. Il-Gvern jaħdem bil-mod li l-ewwel ikollu l-estimi, imbagħad imur fuq l-actuals, u jippreżentahom fil-baġit.

IĊ-CHAIRPERSON: Imma kif kien hemm żieda ta’ €7 miljun f’sena bħala spiża rikorrenti?

IS-SUR JOHANN GRECH: Liema waħda qiegħed tara? X’jiġifieri €7 miljun?

IĊ-CHAIRPERSON: Ħalli ngħaddilek id-dokument ħalli tarah. Dan huwa d-dokument li jiġi ppreżentat fil-Parlament u fih is-supplimentary financial estimates. Hemm l-MFC...

IS-SUR JOHANN GRECH: Ta’ liema sena qed tara?

IĊ-CHAIRPERSON: Tal-2024. 

IS-SUR JOHANN GRECH: Jien għandi li fl-2024 l-approved estimates huma €1.8 miljun.

IĊ-CHAIRPERSON: U kemm kien l-actual?

IS-SUR JOHANN GRECH: €3.8 miljun.

IĊ-CHAIRPERSON: Jiġifieri dan id-dokument huwa żbaljat?

IS-SUR JOHANN GRECH: Ma nafx. Jista’ jkun li d-data tiegħi żbaljata. 

IĊ-CHAIRPERSON: Jien hawnhekk għandi €8.9 miljun.

IS-SUR JOHANN GRECH: Il-punt tiegħi huwa li l-Gvern kollu jaħdem b’mod li l-ewwel ikun hemm l-estimi imbagħad ikun hemm l-actuals.

IĊ-CHAIRPERSON: Jien irriferejt għal dokument ippubblikat.

IS-SUR JOHANN GRECH: Dak huwa uffiċjali, jiġifieri naħseb li l-figuri tiegħi...

IĊ-CHAIRPERSON: Dan ħadtu minn fuq il-Mejda tal-Kamra.

IS-SUR JOHANN GRECH: Iva, m’iniex qed ngħidlek...

IĊ-CHAIRPERSON: U f’dan id-dokument hawn li minn €1.8 miljun, l-ispiża telgħet għal €8.9 miljun. M’iniex qed ngħidlek jekk hux tajjeb jew ħażin imma qed nistaqsi kif minn €1.8 miljun tela’ għal €8.9 miljun. Għaliex kien hemm bżonn din l-ispiża rikorrenti f’daqqa waħda?

ONOR. ALEX MUSCAT: Mr Chairman, nista’ nara minn fejn qed tikkwota dawn il-figuri?

IĊ-CHAIRPERSON: Se ngħaddihulek.

IS-SUR JOHANN GRECH: Mr Chairman, dik id-data żgur hija tajba. Issa tista’ tgħidli x’kienet id-domanda tiegħek?

ONOR. ANDY ELLUL: Ħa naraw xi tkopri dik id-data.

IĊ-CHAIRPERSON: Fl-actual recurrent qed ikun hemm bejn €1.5 miljun u €1.6 miljun. F’sena waħda kien hemm budgeted €1.8 miljun, però mbagħad kien hemm actual expenditure ta’ €8.9 miljun.

ONOR. ALEX MUSCAT: Jien naħseb li kien hawn naqra żball.

IĊ-CHAIRPERSON: Fid-dokument tal-baġit?

ONOR. ALEX MUSCAT: Le, fl-interpretazzjoni. Hawnhekk hawn “additional amount required”, mhux għaddew. 
IĊ-CHAIRPERSON: Eżatt. 

ONOR. ALEX MUSCAT: Intalbu kważi €9 miljun iktar għas-sena 2024. Ma nafx. Hawn il-Kummissarju.

IĊ-CHAIRPERSON: Għalhekk qed nistaqsih jien.  Biex jiċċara.

ONOR. ALEX MUSCAT: Le, imma inti għedtlu li nefaq €9 miljun iktar. Imma fil-fatt intalab.

IĊ-CHAIRPERSON: Required.

ONOR. ALEX MUSCAT:  Imma inti għedtlu li ntnefqu.  Ejjew ma nimmiżgwidawx.

ONOR. ANDY ELLUL: X’differenza!

IS-SUR JOHANN GRECH: Id-data li għandi hija li minn estimi ta’ €1.8 miljun, kien hemm actual expenditure ta’ €3.8 miljun. Issa d-€9 miljun li semmejt inti...

IĊ-CHAIRPERSON: €8.9 miljun.

ONOR. ALEX MUSCAT: Dawk huma mitluba.

IĊ-CHAIRPERSON: Minn min?

ONOR. ALEX MUSCAT: Mitluba lill-Gvern.

IĊ-CHAIRPERSON: Minn min?

ONOR. ALEX MUSCAT: Mill-entità.

IĊ-CHAIRPERSON: Allura!  Jien dak li qed nistaqsi.

ONOR. ALEX MUSCAT: Imma inti għedtu li nefaqhom. (Interruzzjonijiet)

ONOR. GLENN BEDINGFIELD: Ħalli nispjega d-differenza, u hawn l-Onor. Bencini li huwa accountant u jista’ jgħallimna kollha. Jekk nitlob ten u tagħtini five biss, jien five infaqt.

IĊ-CHAIRPERSON: Dawn huwa s-supplimentary financial estimates tal-2024. Il-line item 6783 jgħid hekk: additional provision is being made to cover events and operational requirements. Approved estimate, jiġifieri kemm ġie approvat fl-estimi tal-MFC, kien €1.8 miljun, filwaqt li additional amount required kien €8.9 miljun. Jien qed nistaqsi din id-differenza...

ONOR. ANDY ELLUL: Le, bir-rispett kollu, trid taċċetta li mhux hekk għamilthielu l-mistoqsija l-ewwel. Bil-mistoqsija li għamiltlu l-ewwel tajt l-impressjoni li...

IĊ-CHAIRPERSON: Ma ġara xejn. Għandek risposta għaliha, Sur Grech?

ONOR. ANDY ELLUL: Sur Kummissarju, qed nitkellem jien issa. Tajt l-impressjoni lil min qed jismagħna li dawk il-flus intnefqu, meta mhux il-każ. U kkorreġik l-Onor. Muscat. Trid tammetti li kont skorrett.

IĊ-CHAIRPERSON: Le. Ħa niċċaraha.

IS-SUR JOHANN GRECH: Kull meta għamilna talba kien hemm ġustifikazzjoni għaliha. Nerġa’ ngħid li l-investiment li qed tagħmel l-MFC huwa kbir u qed iħalli riżultati kbar. Inti qed tistaqsini x’hemm miktub fil-dokument tal-baġit jew fl-estimi supplimentari u jien qed ngħidlek li...

IĊ-CHAIRPERSON: Jiġifieri ma tafx biha din tal-€8.9 miljun.

IS-SUR JOHANN GRECH: Le, m’iniex qed ngħidlek li ma nafx biha. Qed ngħidlek li kull meta għamilna talba dejjem kien hemm ġustifikazzjoni għaliha.

IĊ-CHAIRPERSON: Tista’ tgħaddihielna din il-ġustifikazzjoni għal dawn it-€8.9 miljun? Mhemmx għalfejn issa.

IS-SUR JOHANN GRECH: Irrid nivverifika fuq din il-figura li qed tgħid int.

IĊ-CHAIRPERSON:  Mela fil-kas nitolbuha bħala spjega. Imma tiftakar li saret din it-talba?

IS-SUR JOHANN GRECH:  Xogħli huwa li nġibu l-films u li nara li l-industrija tal-films tkompli tikber. Jien ma nidħolx fid-day-to-day operations. 

IĊ-CHAIRPERSON: Min jidħol f’dawn it-tip ta’ talbiet?

IS-SUR JOHANN GRECH: Għandi l-istaff tiegħi.
IĊ-CHAIRPERSON: Min jagħmel din it-talba għal €8.9 miljun?

IS-SUR JOHANN GRECH: Ġeneralment, fl-aħħar mill-aħħar, jekk se nagħmel talba, se niffirmaha jien. Jien niffirma dokumenti kuljum. U hemm proċedura kif issir. Aħna ngħaddu through s-Servizz Pubbliku.

IĊ-CHAIRPERSON: Tkun tista’ tgħaddilna...

IS-SUR JOHANN GRECH: Ma nafx din it-talba eżattament x’inhi.

IĊ-CHAIRPERSON: Li se nitolbok hu biex tgħaddilna informazzjoni fejn tispjegalna għalfejn kien hemm dan l-additional amount required, minn €1.8 miljun approved estimate għal €8.9 miljun, u kif issostanzjajtuha.

IS-SUR JOHANN GRECH: Nerġa’ ngħid li x-xogħol tal-MFC hu li ġġib il-films lejn pajjiżna, li tagħmel marketing għal pajjiżna, u li tamministra l-MFS. 

IĊ-CHAIRPERSON: U xogħol dan il-Kumitat huwa li jara kif intnefqu l-fondi pubbliċi u li ntnefqu b’responsabilità.

IS-SUR JOHANN GRECH: X’imkien, jekk tlabna “X” amount, żgur li hemm ġustifikazzjoni għalihom.

IĊ-CHAIRPERSON: Għalhekk qed ngħidlek biex tagħtina l-prova tagħha. Nifhem li m’għandekx l-informazzjoni hawnhekk...

ONOR. ANDY ELLUL: Mr Chairman, aħna għandna xi mistoqsijiet ukoll, jekk jogħġbok.

IĊ-CHAIRPERSON: Kien hawn l-Onor. Muscat qabel. 

ONOR. ANDY ELLUL: Aħjar inħallu lilu jitkellem, għax jifhem naqra iktar minna fin-numri.

ONOR. ALEX MUSCAT: Sur Grech, fil-preżentazzjoni tiegħek inti semmejt li ma sibtx xi sitwazzjoni ward u żgħar fl-MFS. Tista’ telabora ftit, jekk jogħġbok?

IS-SUR JOHANN GRECH: Fil-fatt kont se nagħtikom... Ma nafx jekk ġiex f’idejkom diġà...

ONOR. ANDY ELLUL: Kont se nistaqsik fuqu fil-fatt.

IS-SUR JOHANN GRECH: Diġà ġie f’idejkom?

ONOR. ANDY ELLUL: Le.

IĊ-CHAIRPERSON: Jien m’għandix. Tista’ tippreżentah issa. 

ONOR. AMANDA SPITERI GRECH: Sadanittant nista’ nistaqsi xi ħaġa proċeduralment, Sur President?

IĊ-CHAIRPERSON: Sur Kummissarju, meta jkollok spiża addizzjonali, jew inkella tkun taf li se jkun hemm spiża ulterjuri, intom tagħmlu talba addizzjonali lill-Gvern fejn tgħidulu li għandkom bżonn tant flus iktar milli hemm budgeted? Hekk taħdem il-proċedura?

IS-SUR JOHANN GRECH: Qabel kull baġit aħna nibdew niddiskutu mal-Ministeru għall-Finanzi u mal-Ministeru tagħna dwar il-baġit li qed nistennew biex inkomplu ninvestu, kemm in terms ta’ infrastruttura, kemm ta’ operat, kif ukoll ta’ proġetti li ġejjin. Jiġifieri t-talba tagħna dejjem issir permezz tal-proċedura. Biex nirrispondi għad-domanda li saritli dwar kemm qed nonfqu u x’aħna nagħmlu fl-MFS, qed nippreżenta rapport li juri dak li sibt jien meta dħalt bħala Kummissarju tal-Films. Niftakru li dawn kienu studios b’tankijiet tal-ilma, li kienu għand il-privat, u li l-Gvern kellu jiftaħ kawża biex jerġa’ jeħodhom lura. Infakkarkom li fis-sena 2000 kienet saret application mal-PA biex il-water tanks isiru fish farms. In-nuqqas ta’ investiment...

ONOR. ALEX MUSCAT: Kummissarju, dan li qed naraw huma l-film studios jew il-Magħtab, jekk jogħġbok? 

IS-SUR JOHANN GRECH: Dak huwa l-istat tal-film studios.

ONOR. CLAUDETTE BUTTIGIEG: Dak huwa l-istat li kienu fih il-film studios wara erba’ snin ta’ Gvern Laburista. 

ONOR. ANDY ELLUL: Tal-mistħija.

ONOR. AMANDA SPITERI GRECH: Nemmnu li f’erba’ snin sar hekk?
IĊ-CHAIRPERSON: Ma rridx cross debating.

ONOR. ANDY ELLUL: Ħa nagħmel mistoqsija please.

IĊ-CHAIRPERSON: Li se nistaqsik ...

ONOR. ANDY ELLUL: Din qed iddejqek? L-erba’ snin taħt Gvern Laburista?

IĊ-CHAIRPERSON: Jekk jogħġobkom. 

ONOR. ANDY ELLUL: Ħallejtu industrija tal-films tiżżarma! Qed tarah dan ir-rapport?

ONOR. CLAUDETTE BUTTIGIEG: Ħa nistaqsih kemm intnefqu flus biex ġejna ppreżentati b’dawn id-dokumenti.

IĊ-CHAIRPERSON: Sur Grech, għall-finijiet ta’ kjarezza...

IS-SUR JOHANN GRECH: Imma l-istudji...

ONOR. ANDY ELLUL: Dawn qed idejquk?

ONOR. CLAUDETTE BUTTIGIEG: Il-ħela ta’ flus li għandna quddiemna...

ONOR. ANDY ELLUL: Mhux ta’ b’xejn sejrin lura bħal-granċ jekk se tibqgħu sejrin b’din il-mentalità!

IS-SUR JOHANN GRECH: Onorevoli, it’s my duty li ninfurmakom. 

ONOR. CLAUDETTE BUTTIGIEG: Duty li tinfurmana, imma mhux li ttajjar il-flus biex noqogħdu nagħmlu charts... U ejja!

ONOR. ALEX MUSCAT: Mela għax il-Kummissarju ġie ppreparat se nattakkawh!? (Interruzzjonijiet) 

IĊ-CHAIRPERSON: Jekk jogħġbokom, itfu l-microphones. Sur Grech, kont qed tagħmel preżentazzjoni tiegħek fuq dan ir-rapport. 

I-SUR JOHANN GRECH: Nista’ nkompliha? 

IĊ-CHAIRPERSON: Iva mela, fuq dan ir-rapport  li tajtna issa. 

IS-SUR JOHANN GRECH: Nixtieq nitkellem fuq dawk iċ-charts li l-Onorevoli qed tgħidilna li huma ħela ta’ flus u xtaqt infissirhom paġna paġna, għax inkella veru… 

ONOR. CLAUDETTE BUTTIGIEG: I’m not impressed. 

IS-SUR JOHANN GRECH: Ma jimpurtax. 

ONOR. ANDY ELLUL: M’intix impressed bl-istat li ħallewh fih? X’mistħija!

ONOR. GLENN BEDINGFIELD: Naħseb li ħadd mhu qiegħed hawnhekk biex jimpressjona.

ONOR. CLAUDETTE BUTTIGIEG: Le! 

IĊ-CHAIRPERSON: Ħa nkomplu fuq il-film studios. Sur Grech, inti ppreżentajt id-dokument bir-ritratti tal-film studios prior to 2017. As at today, għandek xi ritratti? 

IS-SUR JOHANN GRECH: Jien nistedinkom, bħala Membri tal-PAC, biex tiġu l-film studios u taraw il-progress li qed nagħmlu. 

IĊ-CHAIRPERSON: Ħa nagħmel riferenza għal paragrafu 4.2 tar-rapport tal-NAO fejn jingħad li: 

“Substantial investment is required to further upgrade the film-production facilities and to complement the world-class water tanks.”. 

Dan ir-rapport jgħid li fl-2020 l-MFC kienet nediet rapport u tkellmet dwar l-importanza tal-istudios u tal-faċilitajiet. Ir-rapport kien ippropona regeneration plan ta’ €24 miljun fi tliet fażijiet. Ħalli naqra eżatt x’jgħid paragrafu 4.2.3. Dan jgħid hekk: 

“The report proposed a ‘regeneration plan’ which featured a total development cost of over €24 million over a three-phase plan spanning up to 2024 in two-year increments. This includes the construction of:

i. Three sound stages, varying in size (small, medium and large);
ii. Hub Office Buildings;
iii. Deep and Shallow tank Offices and ancillary amenities; and
iv. Workshops and amenities for further service offerings.”.

Dan il-pjan tal-2020 sar? 

IS-SUR JOHANN GRECH: Ejjew naraw minn fejn tlaqna, fejn konna dak iż-żmien, fejn aħna llum, u fejn irridu mmorru. 

IĊ-CHAIRPERSON: Ippermettili ftit ħalli nkun ċar. Kulmin poġġa fuq is-siġġu li llum qiegħed fih inti qatt ma staqsejnih fil-vesti tiegħu personali. Inti hawnhekk qiegħed bħala Film Commissioner u tirrispondi għall-Film Commission, jiġifieri ma niġux hawnhekk u noqogħdu ngħidu – u ma rridekx teħodni ħażin b’li qed ngħidlek – għax ta’ qabli u għax ta’ warajja. 

IS-SUR JOHANN GRECH: Le, kollox sew.  Ħalli naraw minn fejn tlaqna. Ilna niddiskutu s-sound stage mill-1964 u ma sar xejn. Fl-1999 kienu qalu li “the designs and Planning Authority permits for a state of the art Lm500,000 sound stage at MFS were also in place”. Imbagħad fl-1999 stess applikaw biex l-istudios isiru paint ball. Fl-2000, applikaw mal-PA – application number PA05436/00 – biex it-tankijiet tal-ilma jsiru fish farms u, fil-fatt, The Times of Malta tgħid “From movie water tank to fish farm”.

ONOR. GLENN BEDINGFIELD: Impressed, Onor. Buttigieg? 

IĊ-CHAIRPERSON: Ħallih ħa jkompli. 

IS-SUR JOHANN GRECH: Fl-2001, l-ewwel Film Commissioner, Winston Azzopardi, qal “building a crucial necessity such as fully sized sound stage, something surely is lacking in Malta”. 

The Times of Malta f’editorjal fl-2002 tgħid li “a sound stage would be a significant step towards more constant flow film work here”. 

Il-Ministru Hyzler imbagħad, fl-2003, kien qal li “Major complaints relate to the lack of availability of trained experienced personnel and a lack of basic facilities such as equipment and sound stages. These are certainly two areas that must be looked into further”. 

Imbagħad f’editorjal ta’ The Times of Malta fl-2011 kien intqal li “The Government is being viewed as being largely inactive in building the industry and making it sustainable. Over a year ago, during the Budget debate, plans for a film sound stage were mentioned and in 2006 a study had been commissioned on the industry requirements. What has happened since?". 

IĊ-CHAIRPERSON: Imma Sur Grech, jiena staqsejtek… 

IS-SUR JOHANN GRECH: Miexi għaliha. 

IĊ-CHAIRPERSON: Jiena staqsejtek x’sar mill-pjanijiet tar-riġenerazzjoni li kellha l-MFC. 

IS-SUR JOHANN GRECH: Miexi għaliha. Jien qed ngħidlek li ż-żmenijiet il-ħin kollu jinbidlu, is-sound stage u r-regeneration tal-master plan tal-film studios kulħadd kien ilu jsemmihom imma ħadd m’għamel xejn fuqhom. 

ONOR. ANDY ELLUL: Sur Kummissarju, għall-benefiċċju ta’ min qed jismagħna, tista’ tispjegalna fi ftit kliem x’inhu sound stage, għax mhux kulħadd jaf? 

IĊ-CHAIRPERSON: L-Onor.  Clayton Bartolo kien tana spjega fuqha waqt ix-xhieda tiegħu. 

IS-SUR JOHANN GRECH: Is-sound stage huwa a massive hanger… Dan li se nibnu se jkun world class, se jkun fih 4,000 square metres, b’water tank inside it, u bażikament se jkun l-għira tad-dinja. Aħna qed nikkompetu ma’ pajjiżi oħra. Pereżempju, l-Ingilterra għandhom 400 sound stages, u aħna għadna se nibnu l-ewwel wieħed. 

IĊ-CHAIRPERSON: Ħames snin ilu nidejtu rapport fejn għedtu li se tagħmlu tliet sound stages, hub office buildings, deep and shallow tanks, workshops and amenities. Issa jien qed nistaqsik dawn x’sar minnhom. 

IS-SUR JOHANN GRECH: Se nasal għalihom. In preparation għal dan il-Kumitat rajt ukoll ftit mistoqsijiet parlamentari fejn f’waħda partikolari l-Ministru Austin Gatt kien qal li “Smartcity se tiffoka kemm fuq ICT kif ukoll fuq il-media. Impatt pożittiv ħafna fuq l-apparat tal-film studios partikolarment jekk l-istess faċilitajiet ma jitħallewx fit-telqa li jinsabu fihom bħalissa”. 

Jiġifieri t-telqa, Onorevoli, kienet ilha ħafna żmien, u fl-2013, u ma kontx qed immexxi jiena l-istudios... 

ONOR. CLAUDETTE BUTTIGIEG: Imma biex ikollna paragun tajjeb, għax għandek raġun tgħid li kienu diżastru... 

IS-SUR JOHANN GRECH: Dażgur li diżastru. 

ONOR. CLAUDETTE BUTTIGIEG: Għandek raġun, imma allura ma stajtx tippreżentalna kif inhuma llum l-istudios? 

IS-SUR JOHANN GRECH: Għax qed nistedinkom tiġu l-istudios u tarawhom b’għajnejkom. Mhix problema għalija. 

ONOR. CLAUDETTE BUTTIGIEG: Jien kont nippretendi li minflok dokument sħiħ li jurina l-ikrah turina wkoll… 

IS-SUR JOHANN GRECH: Illum jien ġejt biex ngħidilkom li l-blueprint tas-sound stage hija lesta. 

ONOR. CLAUDETTE BUTTIGIEG: Tajjeb ħafna. 

IĊ-CHAIRPERSON: Sur Grech, jiena staqsejtek, għax qed intawlu, li suppost kien hemm ivvutati €24 miljun biex f’erba’ snin isiru dawn. 

IS-SUR JOHANN GRECH: Le, il-Gvern qatt ma ta €24 miljun. 

IĊ-CHAIRPERSON: Le, jien m’għedtx li l-Gvern ta.  Jien qed ngħid x’qal ir-rapport.

IS-SUR JOHANN GRECH: Imma minn dak iż-żmien ‘il hawn, il-progress tal-plans tagħna…  Biss biss fl-2019 applikajna għall-master plan tal-MFS, il-permess ingħata fl-2020, għas-sound stage applikajna fl-2020, u l-permess ingħata fl-2022. Il-plans baqgħu jinbidlu u llum għandna rapport ġdid. 

IĊ-CHAIRPERSON: Imma jekk tibqa’ sejjer hekk qatt ma tagħmel xejn. 

IS-SUR JOHANN GRECH: Nerġa’ nistedinkom biex tiġu l-istudios. 

IĊ-CHAIRPERSON: Sur Grech, ħa npoġġik fil-pożizzjoni tiegħi. Ħames snin ilu nidejtu dan ir-rapport u għedtu li se jsiru dawn u kien hemm il-bżonn ta’ €24 miljun. Illum qed tiġi hawnhekk u qed turina dak il-blueprint. Issa jiena qed ngħidlek… 

IS-SUR JOHANN GRECH: Dan huwa l-blueprint tas-soundstage. 

IĊ-CHAIRPERSON: Jien qed ngħidlek li dak iż-żmien għedtuha u llum baqgħet ma saritx. Ma kienx hemm allokazzjoni ta’ €24 miljun, però kien hemm allokazzjoni kapitali għall-film studios. Kif intnefqu dawn? 

IS-SUR JOHANN GRECH: Le, il-Gvern ma taniex €24 miljun. 

IĊ-CHAIRPERSON: Għadni kif għedtlek li ma takx €24 miljun, però spiża kapitali saret. 

IS-SUR JOHANN GRECH: Iva,  għamilna l-pump house, għamilna toroq ġodda, għamilna l-first wing… Għalhekk qed nistedinkom biex taraw b’għajnejkom. 

IĊ-CHAIRPERSON: Jiġifieri naqblu li dawn l-affarijiet li qed jissemmew fir-rapport, li ġie mniedi fl-2020, ma sarux. 

IS-SUR JOHANN GRECH: Le, mhux minnu. 

IĊ-CHAIRPERSON: Mela x’sar? 

IS-SUR JOHANN GRECH: Qed ngħidlek. Għamilna pump house ġdida – l-aħħar investiment hemmhekk kien sar fiż-żmien Dom Mintoff –  għamilna toroq ġodda – dak l-asfalt li qed taraw illum f’dawn ir-ritratti għamilnihom kollha tarmak – għamilna recreation area għall-crews, u għamilna l-first wing tal-masterplan li tinkludi clinic, ambulance area, uffiċini, substation u kmamar oħra tal-istores. Qed isir parking, u sar ukoll ġibjun for sustainability. 

IĊ-CHAIRPERSON: Imma t-three sound stages, il-hub office building, u d-deep and shallow tanks ma sarux. 

IS-SUR JOHANN GRECH: Qed nerġa’ ngħidlek… 

IĊ-CHAIRPERSON: Għidli iva jew le. 

IS-SUR JOHANN GRECH: Qed nerġa’ ngħidlek… 

ONOR. ANDY ELLUL: Mela hawnhekk qiegħed f’kontro-eżami? Mela qegħdin il-Qorti? Agħtih ċans iwieġbek! Se toqgħod tgħidlu biex jgħid iva jew le! 

IĊ-CHAIRPERSON: Int l-avukat tiegħu? 

ONOR. ANDY ELLUL: Le, jien parti mill-Kumitat. Irridu nimxu mal-proċeduri. Agħtih ċans ħa jwieġbek. Hawnhekk m’aħniex qegħdin f’kontro eżami.  Ġej bl-iva jew le! Mela qed idejqek iwieġbek? Ħallih iwieġeb! Għandna xhud ippreparat. 

IS-SUR JOHANN GRECH: Issa qegħdin nistennew li jkollna l-BOQs. (Interruzzjonijiet) Fil-fatt, qed issemmu lill-ekx Ministru Tonio Fenech... (Interruzzjonijiet) 

IĊ-CHAIRPERSON: Issa din mhux żejda? Se noqogħdu nsemmu… Kompli. 

ONOR. ANDY ELLUL:  Mela ħallih jirrispondi.

IS-SUR JOHANN GRECH: Fi tweġiba għal mistoqsija parlamentari li l-Ministru Tonio Fenech, dak iż-żmien Ministru għall-Finanzi u kellu wkoll f’idejh l-industrija tal-films, kien qal li “l-infrastruttura eżistenti għandha bżonn investiment f’oqsma speċifiċi li jinkludu l-ħolqien ta’ sound stage. Ġie determinat li s-sound stage huwa l-aktar bżonn immedjat u kritiku”. Imma baqgħu għaddejjin u ħadd m’għamel il-pjan; rapporti kontra rapporti, kulħadd iwiegħed u jitkellem fil-Baġit u ħadd ma wasal. 

IĊ-CHAIRPERSON: U jien qed nikkwotalek wieħed tiegħek tal-2020, u ħames snin wara għadu ma sarx. 

IS-SUR JOHANN GRECH: Le, mhux hekk. Illum għandna updated plan fuq dak il-pjan tal-2020.  L-ewwel nett id-dinja inbidlet u l-flus għal din l-infrastruttura… 

IĊ-CHAIRPERSON: Naqblu li d-dinja nbidlet, imma dawn għadhom fil-pjan li jsiru? 

IS-SUR JOHANN GRECH: Dażgur. 

IĊ-CHAIRPERSON: Għadhom fil-pjan. U l-budget kemm ġie llum? 

IS-SUR JOHANN GRECH: Jien nista’ ngħidlek li jien kommess, u l-Gvern kommess, għax jiena just individwu, li s-sound stage isir u kommess li l-master plan isir. M’aħniex kommessi li nagħmluhom fish farms jew paintball. Dak li m’aħniex kommessi nagħmlu. 

IĊ-CHAIRPERSON: Sur Grech, it-three sound stages qed tgħid li se jsiru, jew ġie aġġornat il-pjan? 

IS-SUR JOHANN GRECH: Il-pjan il-ġdid huwa li jkun hemm sound stage għax, wara dak ir-rapport tas-sena 2020… 

IĊ-CHAIRPERSON: Nimxu pass pass, għax qed niżvijjaw. 

IS-SUR JOHANN GRECH: Ħa nwieġbek ta. 

IĊ-CHAIRPERSON: Nixtieqek. It-three sound stages għadhom fil-pjan kif qegħdin fir-rapport tal-NAO? 

IS-SUR JOHANN GRECH: Ir-rapport ta’ studju li kien sar kien li jinbnew tliet sound stages, imma meta, wara li sar dak ir-rapport, bdejna nikkonsultaw ma’ Ingliżi u Amerikani, il-plans bdew jinbidlu. L-original plans kienu li minflok ikollna wieħed b’saħħtu, ikollna tnejn. 

IĊ-CHAIRPERSON: Tlieta. 

IS-SUR JOHANN GRECH: Imma tridu tagħtuni sekonda. 

IĊ-CHAIRPERSON: Qed naqralek mir-rapport. 

IS-SUR JOHANN GRECH: Il-plans kienu li n-naħa tad-deep tank ikun hemm tnejn, imbagħad għamilnihom għal wieħed. F’mument minnhom erġajna morna għal tnejn, imma peress li se jkollu tank tal-ilma ġo fih u qalu li sound travels through water, allura erġajna wasalna għal wieħed. L-ieħor, il-position tiegħu, kellha tiġi n-naħa t’isfel ta’ fejn l-entratura, u fuq it-tielet wieħed għad m’għandniex il-permess għax għadna m’applikajniex għalih. 

IĊ-CHAIRPERSON: Dak kemm se jiġi jiswa? 

IS-SUR JOHANN GRECH: Qed nistenna l-BOQs jinħadmu within a couple of weeks, imbagħad, kif għedt fl-istatement tiegħi, immorru għand il-Gvern, għax huwa l-Gvern li jiddeċiedi l-mudell ta’ finanzjament  li se jsir ta’ dan il-master plan, u nimxu minn hemm. Żgur li toħroġ sejħa pubblika. 

IĊ-CHAIRPERSON: L-Onor. Graham Bencini. 

ONOR. GRAHAM BENCINI: Meta huwa proġettat li jkun lest dan is-sound stage? 

IS-SUR JOHANN GRECH: Il-pjanti huma lesti u qed nistennew il-BOQs ħalli naġġornaw il-figura tagħna – żgur li hija aktar minn €24 miljun, għax illum dik il-figura mhijiex valida –  niddiskutu mal-Gvern il-way forward, x’tip ta’ sejħa pubblika internazzjonali se toħroġ, u nimxu minn hemm. Biex inwieġeb id-domanda tiegħek ta’ kemm jieħu żmien biex jinbena... 

ONOR. GRAHAM BENCINI: Jien ma staqsejtekx kemm jieħu żmien biex jinbena, imma meta huwa pproġettat li jkun lest. 

IS-SUR JOHANN GRECH: Jien se ngħidlek kemm jieħu żmien. Jieħu sentejn biex jinbena. 

ONOR. GRAHAM BENCINI: Meta huwa pproġettat li jkun lest? Sentejn oħra? 

IS-SUR JOHANN GRECH: Sentejn minn meta l-Gvern joħroġ is-sejħa pubblika. 

ONOR. GRAHAM BENCINI: Jiġifieri wara sentejn ikun lest. 

IS-SUR JOHANN GRECH: Onor. Bencini, ix-xogħol lest. Issa mhijiex wegħda, issa għandna l-karti f’idejna, għandna l-plans, u għandna l-blueprints. Issa jkollna l-BOQs u nitilqu niġru. 

IĊ-CHAIRPERSON:  L-Onor. Buttigieg.

ONOR. CLAUDETTE BUTTIGIEG: Il-mistoqsija tiegħi hija proprju fuq l-blueprints. Meta jkun proġett bħal dan ta’ design daqshekk speċifiku u tekniku, ikun sar lokalment jew ikunu ġew esperti minn barra? 

IS-SUR JOHANN GRECH: Ġew esperti minn barra; hawnhekk m’għandniex dak l-expertise. 

ONOR. CLAUDETTE BUTTIGIEG: Saret sejħa? 

IS-SUR JOHANN GRECH: Għandna konsulenti Ingliżi, u mxejna skont il-proċedura normali. 

ONOR. CLAUDETTE BUTTIGIEG: Jiġifieri saret sejħa. 

IS-SUR JOHANN GRECH: Ma saritx sejħa għax il-konsulenti ma tagħżilhomx b’sejħa.

ONOR. CLAUDETTE BUTTIĠIEG: Jiġifieri mxejtu ma’ min tħossu li għandu jagħtikom the best... 

IS-SUR JOHANN GRECH: Imxejna b’mod li rajna min għandu l-aktar esperjenza fl-Ingilterra.  Huma series of consultants, jiġifieri mhux konsulent wieħed. Kumpaniji differenti. 

ONOR. CLAUDETTE BUTTIGIEG: Għax l-Ingliżi huma l-aktar avvanzati fis-sound stage? 

IS-SUR JOHANN GRECH: Nerġa’ ngħidlek li fl-Ingilterra hemm madwar 400 sound stage. Aħna morna għall-aħjar. Meta ngħidu world class, u meta ngħidu li qed nikkompetu, verament se nikkompetu. Meta għedna… 

ONOR. CLAUDETTE BUTTIGIEG: Tista’ tgħidli min huma d-diżinjaturi? 

IS-SUR JOHANN GRECH: Agħmluli l-mistoqsijiet u ngħidilkom. 

ONOR. CLAUDETTE BUTTIGIEG: Tista’ tgħidilna min huma? 

IS-SUR JOHANN GRECH: Ma nafx il-kumpaniji bl-amment għax hemm series of companies. Nista’ ngħidilkom li the journey wasn’t easy at all għax bdejna minn ground zero. Li nista’ ngħid huwa li dak li wegħedna wettaqnih, il-master plan se jitwettaq għax il-Gvern huwa kommess. Fl-2017, meta lħaqt Kummissarju, kont wegħedt li l-industrija tal-films lesta għal aktar tkabbir “Malta film industry set for further growth”. Fl-2019, qabel il-pandemija, kont għedt “We have worked on a strategy that will turn the industry from being seasonal to back-to-back productions”. Lejlet pandemija, fejn ħadd ma kien jaf x’se jiġri, kont għedt li l-industrija tal-films qed tikber però tista’ tkun ħafna akbar. 

Il-punt tiegħi huwa li dak li wegħedna li se jkollna, jiġifieri growth fl-industry, seħħet, u kommessi li dan il-plan tal-blueprint isir realtà. Ovvjament irridu nitkellmu mal-Gvern fuq il-metodu li bih tista’ toħroġ  is-sejħa pubblika. 

IĊ-CHAIRPERSON: L-Onor. Amanda Spiteri Grech. 

ONOR. AMANDA SPITERI GRECH: Sur Grech, aktar qabel fil-preżentazzjoni tiegħek  għedt li għal kull €1, l-industrija tal-films ħalliet €3. Tista’ tispeċifika, jekk għandek ċifra, ta’ kemm tajna injection fl-ekonomija tal-pajjiż? Xtaqt nistaqsik ukoll kif, f’termini ta’ impjiegi, dawn issarrfu.  Inti għedt li qabel kienu temporanji u kienu jmorru Jobsplus...  Tista’ tispeċifika ftit aktar kemm din l-industrija ġġenerat xogħlijiet għall-ħaddiema Maltin u Għawdxin? 

IS-SUR JOHANN GRECH: Illum għandna industrija li verament taħdem kuljum.  Pereżempju, fl-2024 ħloqna 3,385 job opportunities, u fl-2025, s’issa ħloqna 1,074 job opportunities. F’Mejju biss ħloqna 917 job opportunities. Dan ifisser li llum għandna 734 crew jaħdmu fl-istess ħin. Minn industrija ta’ 300 crew... 

ONOR. AMANDA SPITERI GRECH: Abbażi ta’ full time? 

IS-SUR JOHANN GRECH: Iva, full time. L-industrija tal-films ma tħaddimx part-timers u lanqas ikollha temporary jobs. 

ONOR. AMANDA SPITERI GRECH: Meta qabel żmienek kienet temporanja. 

IS-SUR JOHANN GRECH: Dażgur. Fil-fatt, mhux qabel żmieni biss, is-second film commissioner kien qal li aħna qed nagħtu l-inċentivi għax irridu noħolqu  temporary jobs. Le, dak mhux l-għan tagħna. L-għan tagħna huwa li noħolqu industrija sostenibbli. Kienu qalu li bil-cash rebates se nfallu l-kaxxa ta’ Malta, mentri fil-fatt aħna ħloqna l-ġid. F’dawk il-gazzetti, li ppreżentajtilkom illum, kienu qalu li meta tajna cash rebate lil tal-film Gladiator ħadna l-flus mil-isptarijiet tal-kanċer jew tal-pensioners. Le, aħna ma… 

ONOR. CLAUDETTE BUTTIGIEG: Dwar dak li qed tistaqsi l-Onor. Spiteri Grech, meta tgħid full time...  Dawn huma freelance, huma nies li qegħdin jaħdmu b’kuntratt. 

IS-SUR JOHANN GRECH: Ħallini nispiċċa dan il-punt u nwieġeb. Jiġifieri aħna m’aħniex piż fuq il-kaxxa ta’ Malta, anzi aħna nikkreaw aktar ġid biex il-Gvern ikun jista’ jsaħħaħ il-pensioners, ikun jista’ jsaħħaħ l-isptarijiet, ikun jista’ jixtri aktar mediċini, eċċ. L-industrija tal-films mhijiex piż fuq l-ekonomija ta’ pajjiżna. 

IĊ-CHAIRPERSON: Ħa nkunu ċari, ħadd ma qal… 

IS-SUR JOHANN GRECH: Ippreżentajtilkom artikli. 

IĊ-CHAIRPERSON:  Kieku aħna m’għadna l-ebda interess, ma ġibniekx hawnhekk.  Kulmin hawn ma’ din il-mejda jemmen, almenu hekk nispera, fl-industrija tal-films. 

ONOR. ANDY ELLUL	:  Bla dubju ta’ xejn.

IS-SUR JOHANN GRECH: U għalhekk huwa importanti li beyond politics ikollna għaqda favur l-industrija tal-films. 

IĊ-CHAIRPERSON: Id-domanda tal-Onor. Buttigieg. 

IS-SUR JOHANN GRECH: Se nweġibha. Meta aħna qegħdin ngħidu 734 jobs, dawn huma full time. Nista’ ngħid li l-maġġoranza tal-industrija tal-films huma self employed.  Huma freelance, imma xorta huma full time. 

ONOR. CLAUDETTE BUTTIGIEG: Imma rridu nkunu ċari. 

IS-SUR JOHANN GRECH: Hawn min qed jaħdem żewġ proġetti fl-istess ħin. Għalhekk aħna ħloqna l-programm tagħna “Opportunity for All” fejn illum għandna profiling ta’ persuni li jaħdmu fl-industrija tal-films. Illum kulħadd jieħu dan kollu for granted. Jien insib min jgħid li m’aħna nagħmlu xejn ta’ barra minn hawn, imma ta’ min jgħid li llum ir-riċerka tagħna, li turi eżattament li dawn in-numri huma numri reali...  Pereżempju, fl-2012, il-Ministru Tonio Fenech, għall-mistoqsija parlamentari ta’ kemm se jaħdmu Maltin f’kull film, huwa qal “Ninsab infurmat li l-Malta Film Commission ma żżommx statistika”. 
Meta jiena sirt Film Commissioner, l-ewwel nett ridna nagħtu struttura lill-industrija tal-films. Fil-fatt, issa, qed naħdmu biex noħorġu legal notice biex il-kondizzjonijiet u r-rati tal-crews ma jkunux inqas minn ta’ oħrajn. Jien għamilt eżerċizzju dwar kif ir-rati tal-crews, jiġifieri n-nies li jaħdmu fil-films, inbidlu. Filwaqt li fl-2003 paga ta’ production manager kienet €276 kuljum, illum qiegħda €400 kuljum. Production co-ordinator minn €138... 

ONOR. GRAHAM BENCINI: Qed titkellem fuq 22 sena ilu. 

IS-SUR JOHANN GRECH: Mela ejja mmorru fuq l-2014. Fl-2014 kienet €200 u llum qiegħda €400. 

IĊ-CHAIRPERSON: X’qed tikkwota? 

IS-SUR JOHANN GRECH: Il-crew rates. 

IĊ-CHAIRPERSON: Imma minn fejn ġibt l-informazzjoni? 

IS-SUR JOHANN GRECH: Il-Kummissjoni toħroġ guidelines, crew rates, biex l-industrija tal-films kemm jista’ jkun timxi magħhom. M’iniex se nagħtikom aktar karti allavolja għandi aktar karti ppreparati.

IĊ-CHAIRPERSON: Sur Grech, fil-bidu staqsejtek fir-rigward tan-nefqa responsabbli u mhux responsabbli... 

IS-SUR JOHANN GRECH: Kont se nagħtikom ftit eżempji oħra.

ONOR. ANDY ELLUL: Għandna xi mistoqsijiet aħna, jekk jogħġbok. 

IĊ-CHAIRPERSON: Jekk għandek xi dokumenti… 

IS-SUR JOHANN GRECH: Location manager fl-2013 kien jitħallas €155, filwaqt li llum jitħallas €250. 

ONOR. GLENN BEDINGFIELD: Dawn ħafna minnhom huma Maltin? 

IS-SUR JOHANN GRECH: Iva, Maltin. 

IĊ-CHAIRPERSON: Sur Grech, tista’ tippreżenta dik l-informazzjoni. 
IS-SUR JOHANN GRECH: Fil-kas ngħaddihielkom. 

IĊ-CHAIRPERSON: U tittella’ wkoll fuq il-website.  Nassumi li hija pubblika. 

IS-SUR JOHANN GRECH: 82% tal-crews huma ħaddiema, tmienja minn kull għaxra… 

ONOR. CLAUDETTE BUTTIGIEG: Mela ma rajtx il-billboard? 

IS-SUR JOHANN GRECH: Imma we have a duty to inform, Onorevoli. Anzi, qed nagħtu serħan il-moħħ lill-Gvern u lill-partiti politiċi li dak li qed ninvestu qed jirnexxi u nagħtu serħan l-moħħ lil dawk li jiġu… 

ONOR. CLAUDETTE BUTTIGIEG:  Kemm intnefqu flus fuq din il-kampanja?

ONOR. ANDY ELLUL:  Għandna xi mistoqsijiet aħna, jekk ma jimpurtax. 

ONOR. GRAHAM BENCINI: Mhux qed jirrispondi issa? Agħtih ċans iwieġeb! 

IS-SUR JOHANN GRECH: ...nagħtu s-serħan il-moħħ lil dawk li jinvestu fiha li llum jistgħu jorbtu fuqha. 

IĊ-CHAIRPERSON: Kellek domanda dwar kemm intnefqu flus fuq din il-kampanja. Ma nafx jekk għandekx idea. 

ONOR. CLAUDETTE BUTTIGIEG: Kemm intnefqu flus fuq il-billboards? 

IS-SUR JOHANN GRECH: Mhux parti mill-marketing plan? 

IĊ-CHAIRPERSON: Kemm? 

IS-SUR JOHANN GRECH: Parti mill-marketing plan tagħna. 

ONOR. CLAUDETTE BUTTIGIEG: Aktar qabel inti għedt li t-target audience tagħkom huma n-nies fl-industrija. Ovvjament, meta tirreklama fuq it-television Malti u fuq il-billboards fit-toroq Maltin m’intix qed timmira lejn dawk in-nies. 

IS-SUR JOHANN GRECH: Mela meta aħna nġibu l-films barranin f’pajjiżna ma rridux lill-Maltin jaħdmu? Meta għamilna l-launching tal-kampanja  “Għażel job fil-films” kienu ġew 2,000 persuna għat-training tagħna. Aħna mhux lill-Maltin irridu li jaħdmu? Il-cash rebate… 

ONOR. CLAUDETTE BUTTIGIEG: Bħalissa m’intomx qegħdin tippromwovu biex in-nies jidħlu fl-industrija. Bħalissa qegħdin tagħmlu kampanja – kumbinazzjoni qisu miexja wkoll mad-diskussjoni li qed issir f’dan il-Kumitat –  fejn qegħdin tinfurmaw lin-nies li tmienja minn kull għaxra huma Maltin, eċċ. Kemm infaqtu flus f’dawn il-kampanji? 

IS-SUR JOHANN GRECH: Il-kampanja hija parti minn kampanji oħrajn. Din is-sena, kif għedt inti, huwa għeluq il-mitt sena u rridu… 

ONOR. CLAUDETTE BUTTIGIEG: Imma kemm infaqtu? 

IS-SUR JOHANN GRECH: Ma nafx id-dettall. Hija parti... 

IĊ-CHAIRPERSON: Ħa nagħmlulek id-domanda, imbagħad irrispondi. 

ONOR. CLAUDETTE BUTTIGIEG:  Hawn xi ħadd mill-istaff tiegħek li jista’ jgħidilna kemm intnefqu fuq din il-kampanja?

IS-SUR JOHANN GRECH: L-istaff tiegħi lanqas poġġejtuhom fuq il-mejda  miegħi. 

ONOR. GRAHAM BENCINI: Nistgħu ngħajtulhom. (Interruzzjonijiet)

ONOR. ANDY ELLUL: Sur President, bir-rispett kollu, il-billboards qed idejquha lill-Onor. Buttigieg!? Il-billboards qed jindikaw li tmienja minn għaxra huma Maltin. Ma nafx għalfejn qed iddejqek li dawn il-mijiet ta’ nies kollha qed jaħdmu fl-industrija tal-films. Qed iddejqek? Possibbli l-billboard tal-MFC, li jgħid li tmienja minn kull għaxra huma Maltin, qed idejqek? 

ONOR. CLAUDETTE BUTTIGIEG: Lanqas xejn. Li qed iddejjaqni hija n-nefqa bl-addoċċ. 

ONOR. ANDY ELLUL: Aħjar nistaqsu lill-Kummissarju x’kien jiġri fiż-żmien kummissarji oħrajn ħalli naraw kemm kienu jaħdmu Maltin. Lanqas kien jaf jirrispondi Tonio Fenech! 

ONOR. GRAHAM BENCINI: Sur Grech, aktar qabel għedt li l-NAO innota li m’għandkomx marketing plan. 

IS-SUR JOHANN GRECH: Fil-fatt, fl-istatement tiegħi għedt… 

ONOR. GRAHAM BENCINI: Ippermettili, Sur Grech, għadni ma spiċċajtx il-mistoqsija. Illum għandkom marketing plan? Għadek kemm għedt lill-kollega, l-Onor. Buttigieg, li għandkom marketing plan. 

IS-SUR JOHANN GRECH: Kif għedt fl-istatement tiegħi, we will correct this. Din hija parti mill-marketing initiatives tagħna. 

ONOR. GRCHAM BENCINI: Jiġifieri għandkom marketing plan illum. 

IS-SUR JOHANN GRECH: Qed ngħidlek li din hija parti mill-marketing initiatives tagħna, fosthom il-Mediterrane… 

ONOR. GRAHAM BENCINI: Jista’ jkollna kopja tal-marketing plan? 

IS-SUR JOHANN GRECH: Qed ngħidlek li we are still working on it. L-Onorevoli staqsietni kemm infaqna fuq din l-kampanja. 

ONOR. GRAHAM BENCINI: U inti weġibt li it’s part of your marketing plan. 

IS-SUR JOHANN GRECH: It is part of our marketing initiative. 

ONOR. GRAHAM BENCINI:  Il-kelma “plan” użajt.

IĊ-CHAIRPERSON: Mela m’hemmx dokument.  Fil-bidu jien staqsejtek dwar nefqa responsabbli.  Issa se nkun aktar dirett u se nieħu l-eżempju tal-Malta Film Week. Il-baġit għall-Malta Film Week kien €400,000. 

IS-SUR JOHANN GRECH: Mhux minnu. 

IĊ-CHAIRPERSON: Mela kemm kien il-baġit? 

IS-SUR JOHANN GRECH: Kien €1.3 miljun.  

IĊ-CHAIRPERSON: Jien qed ngħidlek kemm kien il-baġit mhux kemm intnefaq. 

IS-SUR JOHANN GRECH: Aħna għamilna talba lill-Finanzi ta’ €1.2 miljun. Il-Gvern tana subvention ta’ €400,000, l-istess proċedura li saret għall-European Film Awards fl-2012 meta l-Gvern kien ivvota €0.5 miljun meta fil-fatt din l-attività ġiet tiswa €1.1 miljun. 

IĊ-CHAIRPERSON: Jiġifieri qed nifhmek sew li tak b’€400,000 biex taħdem, u xorta mort għal €1.2 miljun?

IS-SUR JOHANN GRECH: Le, il-Gvern ma jaħdimx hekk. Għal dik l-attività l-Gvern tana €400,000, qalilna li daqshekk seta’ jagħtina u qalilna li l-kumplament irridu naraw aħna minn fejn inġibuhom.  U aħna ġibna sponsorship mill-Malta Tourism Authority (MTA), mill-privat, u mill-MFC u mill-MFS, għax jekk ma jinvestux fil-films l-MFC u l-MFS, ma nafx min irid jinvesti! Jiġifieri din mhijiex issue ta’ over budget.

IĊ-CHAIRPERSON: Id-deċiżjoni lill-attur David Walliams biex jippreżenta f’serata...  Qed narak qed tidħak... 

IS-SUR JOHANN GRECH: Iva, qed nitbissem.

IĊ-CHAIRPERSON: Għax naħseb li hu comedian.  Hux hekk?

IS-SUR JOHANN GRECH: Le, le.

IĊ-CHAIRPERSON: Forsi mela għax kien hemm xi battuta fis-serata... 

IS-SUR JOHANN GRECH: Għax antiċipajt il-mistoqsija tiegħek. 

IĊ-CHAIRPERSON: Ħsibtek qed tiftakar f’xi battuta mis-serata tiegħu, għax ħallasnih...

IS-SUR JOHANN GRECH: Le, le. 

ONOR. ANDY ELLUL:  Ejja ma nippruvawx indaħħku, Sur President. Tippruvax iddaħħak.

IĊ-CHAIRPERSON: Id-deċiżjoni li nħallsu €120,000... L-ewwel nett, tikkonferma li dan tħallas €120,000 għal serata waħda?

IS-SUR JOHANN GRECH: Iva, imma għaliex aħna għażilna lil David Walliams? Stajna għażilna oħrajn, imma David Walliams kien fil-budget tagħna. 
ONOR. ANDY ELLUL: Jekk jogħġbok, tista’ tagħtina ftit background dwar min hu David Walliams?  Għax iċ-Chairman qed jirriferi għalih bħala kummiedjant.

IĊ-CHAIRPERSON:  Comedian.

ONOR. ANDY ELLUL:  Ħalli jkun jaf ftit x’portafoll għandu. Qed jipprova jdaħħak.

IS-SUR JOHANN GRECH: Lil David Walliams ma ġibnihx għal lejla waħda, imma ġibnih biex iwassalna wkoll, through in-network tiegħu, biex inkunu nistgħu navvanzaw iktar fis-suq Ingliż. Jiġifieri l-prezz ma tridx tagħtih f’lejla waħda. Inti qed tinvesti. 

IĊ-CHAIRPERSON: Jiġifieri dik għalik hija ġġustifikata.

IS-SUR JOHANN GRECH: Qed tinvesti. It-talent għandu valur, u l-connections u n-network  għandhom valur. Is-suq Ingliż huwa suq primarju...

IĊ-CHAIRPERSON: L-award winners tal-Malta Film Awards ta’ dakinhar tħallsu kollha?

IS-SUR JOHANN GRECH: X’jiġifieri?

IĊ-CHAIRPERSON: Qed nistaqsik. Fil-Malta Film Week kien hemm il-Malta Film Awards.  Naqblu?

IS-SUR JOHANN GRECH: Hekk hu.

IĊ-CHAIRPERSON: U kien hemm il-premjijiet.

IS-SUR JOHANN GRECH: Aħna ma ħallasniex awards. X’jiġifieri?

IĊ-CHAIRPERSON: Ma kienx hemm prize money?

IS-SUR JOHANN GRECH: Le. 

IĊ-CHAIRPERSON: Xejn?

IS-SUR JOHANN GRECH: Jiġifieri min jirbaħ jieħu ħlas?

IĊ-CHAIRPERSON: Kien hemm xi forma ta’ premju?

IS-SUR JOHANN GRECH: Le, ma kienx hemm. 

IĊ-CHAIRPERSON: Ħa nkompli fuq David Walliams. Fil-Film Once Upon a Time in Malta, ħa €0.5 miljun għal 10 minuti.  Hux hekk? Naqblu?

IS-SUR JOHANN GRECH: Agħmilli mistoqsija diretta.

IĊ-CHAIRPERSON: Naqblu li dak il-filmat ta’ 10 minuti ġie jiswa €0.5 miljun?

IS-SUR JOHANN GRECH: 10 minuti f’liema sens? 

IĊ-CHAIRPERSON: Il-clip kien twil għaxar minuti u sewa lill-pajjiż €0.5 miljun. Naqblu? Dak li qed nistaqsik.

IS-SUR JOHANN GRECH: Id-dettalji tal-Mediterrane Film Festival – u fil-fatt din għedtha fl-opening statement tiegħi – se noħorġuhom f’rapport ieħor...

IĊ-CHAIRPERSON: Kemm ġie jiswa?

IS-SUR JOHANN GRECH: Ippermettili ftit, jekk jogħġbok. Id-dettalji ta’ kull ċenteżmu minfuq fil-festival – dan huwa parti mill-festival – se jiġu ppreżentati f’impact assessment. 

IĊ-CHAIRPERSON: Sur Grech, jien staqsejtek kemm ġie jiswa.

IS-SUR JOHANN GRECH: Għadu qed jinħadem.

IĊ-CHAIRPERSON: Għadu qed jinħadem kemm ġie jiswa l-film?

IS-SUR JOHANN GRECH: L-impact assessment għadu qed jinħadem.

IĊ-CHAIRPERSON: Jien m’iniex qed nistaqsik fuq l-impact assessment, imma fuq il-cost. Kemm ġie jiswa l-filmat ta’ 10 minuti? 

IS-SUR JOHANN GRECH: Imma trid tagħtini ċans inwieġeb.

IĊ-CHAIRPERSON: Kulma qed nitolbok figura.

IS-SUR JOHANN GRECH: Agħtini ċans, imbagħad fil-kas erġa’ agħmilli l-mistoqsija.

IĊ-CHAIRPERSON: Le, il-mistoqsija għamilthielek. Kemm ġie jiswa l-filmat ta’ 10 minuti? 

ONOR. ANDY ELLUL: Sur Kummissarju, ħu l-ħin tiegħek biex twieġeb. 

IS-SUR JOHANN GRECH: Id-dettalji tal-Mediterrane Film Festival se noħorġuhom f’impact assessment, però...

ONOR. GLENN BEDINGFIELD: Se jkun jinkludi n-nefqa?

IĊ-CHAIRPERSON: Ippermettili ftit, jekk jogħġbok. Meta ssir mistoqsija minn dan il-Kumitat irid ikun hemm ir-risposta.

IS-SUR JOHANN GRECH: Iva, se nagħtik ir-risposta.

ONOR. GLENN BEDINGFIELD: Qed jirrispondik u qed jimxi mal-proċedura. Issa jekk il-mistoqsija mhijiex togħġbok, huwa tort tiegħek.

IĊ-CHAIRPERSON: Kemm ġie jiswa l-filmat ta’ 10 minuti?

ONOR. ANDY ELLUL: Sur Kummissarju, ħu l-ħin tiegħek biex twieġeb. Aħna parti mill-Kumitat. Qed iwieġbek. X’kull waħda!

ONOR. GLENN BEDINGFIELD: Din li qisek qed tpoġġih... Inti staqsejtu jekk ġiex jiswa €500,000 u hu qed jgħidlek li se jsir rapport dwar l-impact assessment li fih se jkun hemm in-nefqa tal-festival, whatever its name...

ONOR. CLAUDETTE BUTTIGIEG: Għandu tant informazzjoni u m’għandux kemm se jiswa!?

ONOR. ALEX MUSCAT:  Tridu jiżvijjak? Tridu jiżvijja lill-Kumitat? (Interruzzjonijiet)

ONOR. CLAUDETTE BUTTIGIEG:  Qiegħed taħt ġurament ta.
 
ONOR. GLENN BEDINGFIELD: M’għandek għalfejn tfakkar lil ħadd. 

ONOR. ANDY ELLUL: M’għandekx għalfejn tfakkru. (Interruzzjonijiet)

IĊ-CHAIRPERSON: Jekk jogħġobkom, itfu l-microphones.

ONOR. GLENN BEDINGFIELD: F’dan l-istadju l-Kummissarju tal-Films hawnhekk qed jgħidlek li ma jistax jgħidlek kemm hu l-ammont illum f’dan il-ħin, però qed jgħidlek li qed iħejji rapport...

IĊ-CHAIRPERSON: Ma qalx hekk.

ONOR. CLAUDETTE BUTTIGIEG:  Mela ġab il-cuttings mill-gazzetti mill-1964 u tiġi tgħidli li m’antiċipax li se nistaqsuh kemm ġie jiswa!?

ONOR. GLENN BEDINGFIELD: Sur Kummissarju, inti accountant?

IS-SUR JOHANN GRECH: Le, m’iniex accountant.

ONOR. GLENN BEDINGFIELD: Għandek warrant fl-accounts?

IS-SUR JOHANN GRECH: Le, m’għandix. 

ONOR. GLENN BEDINGFIELD: Inti awditur? 

IS-SUR JOHANN GRECH: Le, m’iniex awditur.

ONOR. GLENN BEDINGFIELD: Għandek warrant ta’ awditur?

IS-SUR JOHANN GRECH: Le.

ONOR. GLENN BEDINGFIELD: Jiġifieri trid minn persuna oħra biex tagħmel l-accounts.

ONOR. CLAUDETTE BUTTIGIEG: Taf li dawk huma flus tal-poplu? Taf li l-flus li tonfoq huma...

IĊ-CHAIRPERSON: Jekk jogħġobkom.

ONOR. ALEX MUSCAT: Anke l-flus li jdaħħal huma tal-poplu. 

IĊ-CHAIRPERSON: Jekk jogħġobkom, itfu l-microphones kollha.  
ONOR. GLENN BEDINGFIELD: You’re not being fair, Onorevoli.

IĊ-CHAIRPERSON: Sur Grech, meta staqsejtek fuq il-Malta Film Week għedtli li ma ġiex jiswa €400,000 imma €1.3 miljun. Issa qed nistaqsik kemm ġie jiswa l-filmat ta’ 10 minuti.  

IS-SUR JOHANN GRECH: Ippermettili ftit, jekk jogħġbok.

IĊ-CHAIRPERSON: Jekk ma tafx, tiddejjaqx, għedli li ma tafx.

ONOR. GLENN BEDINGFIELD: B’kull rispett, diġà rrispondik.

ONOR. ANDY ELLUL: Qed iddejjaqna issa.

ONOR. GLENN BEDINGFIELD: Sur President, b’kull rispett lejk, imma diġà rrispondik. Billi inti ċ-Chairman hawnhekk, ma jfissirx li għandek poteri aktar minn kull Membru u iktar mix-xhud. Nitolbok titratta lix-xhud b’rispett u li tieqaf tagħmel mistoqsijiet li diġà wieġbek għalihom.

IĊ-CHAIRPERSON: Naħseb li trattajtu b’rispett kbir. 

ONOR. ANDY ELLUL: Le ta, bil-mistoqsijiet li qed tagħmillu. Agħtih ċans jirrispondi. 

IĊ-CHAIRPERSON: Qed nagħtuh il-ħin kollu, tinkwetax.

IS-SUR JOHANN GRECH: Id-dettalji ta’ kull ċenteżmu li nvestejna fil-Mediterrane Film Festival... Fil-fatt fl-introduzzjoni tiegħi għedt li nvestejna €5 miljun. 

IĊ-CHAIRPERSON: €5 miljun fiex?

IS-SUR JOHANN GRECH: Fil-Meditterane Film Festival. 

IĊ-CHAIRPERSON: Issa...

IS-SUR JOHANN GRECH: Ippermettili ftit, jekk jogħġbok. L-impact assessment għadu qed jinkiteb biex naraw... Semmejt ukoll li hemm €9.7 miljun in terms of – u se nkun ċar għax naf li semmejna ħafna miljuni – economic impact mill-festival. Però, biex inwieġeb id-domanda speċifika tiegħek, għax ħsibt li se tagħmilli l-mistoqsija, iċċekkjajt ftit u nfurmat li l-impact assessment se jirrapporta l-ispiża relatata ma’ motion picture, video and television programme production, jiġifieri NACE Code 59, li kienet ta’ madwar €560,000. Jiġifieri r-rapport huwa mibni fuq NACE Codes, u jien iċċekkjajt, and based on NACE Code 59 –  motion picture, video and television programme production – il-figura hija ta’ €560,000. 

ONOR. ALEX MUSCAT: Imma dak il-film biss?

IS-SUR JOHANN GRECH: Le, dan huwa based on the NACE Code 59. 

ONOR. GRAHAM BENCINI: Li huwa dak il-film biss.

IS-SUR JOHANN GRECH: Le, jien qed ngħidilkom li based on the NACE Code 59, li huma standard definitions as established by Eurostat,... Ir-rapport ekonomiku tagħna huwa kollu based on NACE Codes.

ONOR. AMANDA SPITERI GRECH: Tista’, jekk jogħġbok, tispjega ftit...

ONOR. ALEX MUSCAT: Xi jkopri dan in-NACE Code?

IS-SUR JOHANN GRECH:  In-NACE Code ikopri  l-motion picture, video and television programme production.

ONOR. CLAUDETTE BUTTIGIEG: Jiġifieri dak il-filmat.

ONOR. ALEX MUSCAT: Jiġifieri jekk il-programm ġie aired ukoll u kien hemm l-istaff jiffilmjaw, huwa nkluż f’dak in-NACE Code?

IS-SUR JOHANN GRECH: Based on the NACE Code 59 ifisser li kull motion picture video huwa parti minn dak il-code.

IĊ-CHAIRPERSON: David Walliams, minn dan l-ammont, kemm tħallas?

IS-SUR JOHANN GRECH: Irrid niċċekkja ftit in-NACE Codes.

IĊ-CHAIRPERSON: Inti dehert f’dan il-filmat. Mil-lat ta’ min jidher f’dawn il-filmati, tiegħek kienet id-deċiżjoni?
IS-SUR JOHANN GRECH: Le ma kenitx tiegħi d-deċiżjoni, u ta’ min wieħed jiċċara l-affarijiet.

IĊ-CHAIRPERSON: Mela ta’ min? Iva għidilna, jekk jogħġbok, ta’ min kienet. 

IS-SUR JOHANN GRECH: Jien m’iniex attur, imma film commissioner. Jiena dehert għax ġejt mitlub nagħmel dan, fil-kapaċità tiegħi ta’ film commissioner, mir-writer u mid-direttur. Jiġifieri l-20 sekonda jew 25 sekonda li dehert fihom, jiena dehert fil-kapaċità tiegħi ta’ film commissioner, ta’ wiċċ tal-industrija tal-films.

IĊ-CHAIRPERSON: Taħseb li dan kien żball u li ma kellekx tagħmel hekk?

IS-SUR JOHANN GRECH: Xogħli huwa li nġib il-films. Meta jien immur niltaqa’ ma’ producers u studios...  Tajjeb ngħid li dan il-filmat nuruh ukoll fil-preżentazzjonijiet tagħna biex inġibu aktar xogħol lejn pajjiżna. U dan il-filmat għalxiex intuża? What was the story behind all this? Kienet l-istorja tal-kavallieri li rridu nimbuttaw. Ħalli nagħti ftit kuntest. Meta għamilna filmat ieħor fil-festival ta’ qabel, li l-messaġġ kien fuq proġett ta’ James Bond, għax ma dehertx fih jien ma kienx hemm storbju.  L-istorbju qam għax dehert fih jien għal 20 sekonda. 

IĊ-CHAIRPERSON: Li qed nistaqsik jien hu jekk meta tħares lura taħsibx li kien żball li dehert fih.

IS-SUR JOHANN GRECH: Jiena l-wiċċ tal-industrija tal-films, u dan il-filmat sar, parti biex nirreklamaw lil pajjiżna u parti oħra kien biex ikun hemm story telling bħala parti mill-festival. L-istorja tal-kavallieri...

ONOR. ANDY ELLUL: Qed tagħmel mistoqsija politika. Mhuwiex fil-mansjoni tal-Kumitat li jistaqsi xi jħoss ix-xhud.  Hija mistoqsija ipotetika, bir-rispett kollu. Għandek dritt ma tirrispondix, Sur Grech. 

ONOR. GLENN BEDINGFIELD: Se nagħmel mistoqsija.

IĊ-CHAIRPERSON: Għadni m’iniex lest. 

ONOR. GLENN BEDINGFIELD: You are out of order. Again, you are out of order. Inti qed tistaqsi... Ħu paċenzja, Sur President...
IĊ-CHAIRPERSON: Tgħajjatx, Onor. Bedingfield.

ONOR. GLENN BEDINGFIELD: Dan huwa Public Accounts Committee, u allura rridu nitkellmu dwar in-nefqa pubblika. Il-mistoqsija li għandha ssir lill-Kummissarju tal-Films mhijiex jekk  jiddispjaċihx, jew jekk kenitx ħażina jew tajba, imma jekk hu tħallasx jew le.

IS-SUR JOHANN GRECH: Le, ma tħallastx.

ONOR. GLENN BEDINGFIELD: Għax aħna hawnhekk qed nitkellmu dwar il-flus. 

ONOR. ANDY ELLUL: Mela xi jħoss! Mela aħna xi social workers!

ONOR. GLENN BEDINGFIELD: Hawnhekk m’aħniex qed nitkellmu dwar l-opinjonijiet personali tal-persuni.

IS-SUR JOHANN GRECH: Jiena dehert fil-vesti tiegħi ta’ film commissioner.

ONOR. GLENN BEDINGFIELD: Dik l-unika mistoqsija pertinenti li tista’ ssir lill-kummissarju fil-konfront tal-film.

IS-SUR JOHANN GRECH: Ejjew ngħidu l-ħsieb wara dan u x’riżultati kien hemm. 

IĊ-CHAIRPERSON: Għadni ma lestejtx milli kont qed ngħidlek, Sur Grech.  Inti għedt li ma taħsibx li kien żball għax dehert fil-vesti tiegħek ta’ film commissioner. 

IS-SUR JOHANN GRECH: Jekk jiena l-film commissioner! Jiena l-wiċċ tal-industrija tal-films. 

ONOR. GLENN BEDINGFIELD: Mr Chairman, bir-rispett kollu, m’iniex qed naqbel ma’ dan il-line of questioning, għax dawn id-domandi mhumiex fil-mansjoni ta’ dan il-Kumitat. Nerġa’ ngħid li l-mansjoni ta’ dan il-Kumitat hija n-nefqa pubblika. Jiena, x’jaħseb il-kummissarju frankament ma jinteressanix. Li jinteressani lili hu jekk min-nefqa li saret f’dak il-film, li kien parti minn dak il-festival, ħadniex ir-return tiegħu u jekk hu tħallasx.

IĊ-CHAIRPERSON: Irid joħroġ l-impact assessment tal-Mediterrane. 

IS-SUR JOHANN GRECH: Le, jien ma tħallastx. 

ONOR. GLENN BEDINGFIELD: Daqshekk.

IS-SUR JOHANN GRECH: Nerġa’ ngħid li jiena dehert fil-vesti tiegħi ta’ film commissioner.

IĊ-CHAIRPERSON: Imma naħseb li kellek feedback fuq din il-biċċa xogħol. 

ONOR. GLENN BEDINGFIELD: That’s  not  a question... You are out of order. Inti dejjem tkun trid li timxi mal-proċedura, imma imxi mal-proċedura f’kollox mhux fejn jaqbillek. 

IĊ-CHAIRPERSON: Kellek nefqa ta’ €560,000 fuq din il-film production...

IS-SUR JOHANN GRECH: Jien qed ngħidlek in-NACE Code.

IĊ-CHAIRPERSON: Mela hemmhekk qed nitkellmu fuq fondi pubbliċi li ġew allokati lill-MFC. Naqblu?

IS-SUR JOHANN GRECH: Jien qed ngħidlek li  €560,000...

IĊ-CHAIRPERSON: Ikkwotajtha iktar kmieni u tagħmel riferenza għal dak li diġà għedt. Biex inkunu korretti.  Peró feedback dwar il-fatt li dehert inti fuq produzzjoni mħallsa mill-fondi pubbliċi, kellek?

ONOR. GLENN BEDINGFIELD: Feedback is not something that this Public Accounts Committee has the right to ask about. 

IĊ-CHAIRPERSON: Illum il-ġurnata, meta tħares lura, tgħid li inti ma kellekx tidher f’din il-produzzjoni mħallsa minn fondi pubbliċi?

IS-SUR JOHANN GRECH: Ippermettili ftit, jekk jogħġbok, għax qed iġġibuha about me, and this is not about me, this is about the film industry. This is about getting more jobs. This is about getting more projects. Tridni ngħidlek x’feedback kelli minn dak il-filmat? Ġibna lil Mel Gibson wara l-festival. Xejn ma jiġri b’kumbinazzjoni. 

ONOR. GRAHAM BENCINI: Jiġifieri Mel Gibson ġie għax ra l-filmat?

IS-SUR JOHANN GRECH: Ippermettili ftit, jekk jogħġbok. Agħtuni ċans nispiċċa! Dwar Mel Gibson tafu x’qalu?  Li kumbinazzjoni he wants to do a TV limited series about the siege of Malta which is an incredible story and there is only one place to film that, in Malta. Dan sar wara l-festival. Riżultat li ksibna. L-istorja ta’ ktieb “The Order” ta’ Peter Portelli, kittieb Malti, aħna qegħdin nimbuttawha biex pajjiżna javvanza ‘l quddiem fuq l-istorja tal-kavallieri b’TV series jew film, u nemmen li b’xi mod se naslu. 

IĊ-CHAIRPERSON: Jiena staqsejtek jekk kienx hemm xi ħadd, xi politiku, li qallek li m’għamiltx sew li dehert fil-filmat għax dak sar minn fondi pubbliċi. Iva jew le?

ONOR. GLENN BEDINGFIELD: It’s not a question on public funds.

ONOR. ANDY ELLUL: Qed tipprova tieħu xi sound bite għal-lejla?

ONOR. GLENN BEDINGFIELD: Mr Chairman, you are completely out of order.

ONOR. ANDY ELLUL: Għandu d-dritt ma jirrispondix id-domanda. 

IĊ-CHAIRPERSON:  Minn fejn toħroġ din?

ONOR. ANDY ELLUL:  Qed tistaqsih mistoqsija politika.

IĊ-CHAIRPERSON:  Minn fejn toħroġ?

ONOR. GLENN BEDINGFIELD:  Mill-isem tal-Kumitat u mill-Istanding Order.  Dan huwa l-Public Accounts Committee, u allura l-mistoqsijiet tagħna għandhom ikunu fuq il-public accounts mhux x’jaħseb politiku, u x’jaħseb dak u x’jaħseb l-ieħor. Hawnhekk m’aħniex qegħdin biex naħsbu.

IĊ-CHAIRPERSON: Sur Grech, kien hemm xi politiku li qallek li għamilt ħażin li dehert f’dak il-filmat imħallas minn fondi pubbliċi?

ONOR. ANDY ELLUL: Sur Grech, għandek dritt ma tirrispondihx.

IS-SUR JOHANN GRECH: Xogħli hu li nġib il-films. Biss biss, f’din iċ-chart li ppreżentajtilkom...

IĊ-CHAIRPERSON: Irrispondi d-domanda li għamiltlek.

IS-SUR JOHANN GRECH: Se nwieġbek, għax xogħli hu li nġib il-films. 

ONOR. ANDY ELLUL: Bir-rispett kollu... 

IĊ-CHAIRPERSON: Sur Grech,  jien staqsejtek u inti għedtli li ma tħossx li kien żball. Inti dehert fi produzzjoni li swiet lill-poplu Malti €560,000. 

IS-SUR JOHANN GRECH: Qed nerġa’ nirriferi għan-NACE Code.

IĊ-CHAIRPERSON: Kien hemm xi politiku li lilek qallek – u tinsiex li qiegħed bil-ġurament... 

ONOR. GLENN BEDINGFIELD: Anke inti ħadtu l-ġurament. (Interruzzjonijiet) Minuta waħda għax din tal-ġurament qed... 

ONOR. ANDY ELLUL: Sur Grech, għandek dritt ma tirrispondihx għax qiegħed out of order.

IĊ-CHAIRPERSON: Sur Grech, għamiltlek domanda. 

ONOR. GLENN BEDINGFIELD: Inti, bħala Membru Parlamentari ħadt ġurament – u bħala Onorevoli suppost tkun onest – li tkun fidil lejn l-Istanding Orders ta’ dan il-Parlament, u int m’intix qed tkun fidil bil-ġurament lejn l-Istanding Orders ta’ dan il-Parlament. 

ONOR. ANDY ELLUL: Qiegħed out of order, Sur President.

ONOR. GLENN BEDINGFIELD: Qed tmur completely out of order.  Inti persuna li l-proċedura tħobbha ħafna, tant li lanqas ħallejt lill-istaff u lill-advisors tal-kummissarju jpoġġu ħdejk biex timxi mal-proċedura, u issa qed tikser il-proċedura inti stess b’dawn il-mistoqsijiet li jmorru oltre mill-mansjoni ta’ dan il-Kumitat. 

ONOR. ANDY ELLUL: Mistoqsijiet politiċi biex forsi llejla jikkwotawk ta’ NET Television!

ONOR. GLENN BEDINGFIELD: Għaldaqstant, nitolbok tieqaf tagħmel dawn it-tip ta’ mistoqsijiet. Jekk m’intix se tieqaf, nieħdu vot.

IĊ-CHAIRPERSON:  Sur Grech, kien hemm xi politiku li lilek qallek li għamilt ħażin li dehert f’dak il-filmat imħallas minn fondi pubbliċi?

ONOR. ANDY ELLUL: Sur Grech, għandek dritt ma tirrispondihx. 

ONOR. GLENN BEDINGFIELD: Nieħdu vot fuq dan l-istil ta’... 

ONOR. ANDY ELLUL: Għandek dritt ma tirrispondihx. Nieħdu vot.

IS-SUR JOHANN GRECH: Xogħli hu li nġib il-films u t-tools li nużaw urew riżultati. Biss biss, 74% of the growth in the film industry saret taħt din l-administration.

ONOR. GRAHAM BENCINI: Fuq in-NACE Code 59...  Jien nifhem li m’intix accountant u nifhem li m’intix awditur, imma għandek accountant impjegat mal-MFC. 

IS-SUR JOHANN GRECH: La jien accountant u lanqas jien awditur.

ONOR. GRAHAM BENCINI: Tista’ tistaqsi lill-accountant tiegħek biex jagħtina breakdown ta’ €560,000 nefqa li għadek kif ikkwotajt?  

IS-SUR JOHANN GRECH: Ladarba joħroġ ir-rapport fuq l-impact assessment, inkunu ħriġnih. 

ONOR. GRAHAM BENCINNI: Sur Grech, aktar kmieni int għamilt riferenza għal nefqa ta’ €560,000 fuq NACE Code 59. Iċ-ċifra ta’ €560,000 ma naħsibx li vvintajta imma ġibtha minn x’imkien. Nimmaġina l-accountant tiegħek tak iċ-ċifra. 

IS-SUR JOHANN GRECH: Le, mhux l-accountant tiegħi. It’s an audit firm.

ONOR. GRAHAM BENCINI: Mela l-awditur tak dik iċ-ċifra ta’ €560,000. Mela jien qed nitolbok sabiex tistaqsi lill-audit firm tipprovdilek il-breakdown u l-ġustifikazzjoni għalfejn hemm in-nefqa ta’ €560,000 u ppreżentaha lill-Kumitat. Hija mistoqsija sempliċi. 

ONOR. ANDY ELLUL: Diġà wieġeb. 

ONOR. GRAHAM BENCINI: Le ma weġibx. Il-fatt li għandu l-figura diġà... 
IĊ-CHAIRPERSON: Sur Grech, se ssirlek talba bil-miktub f’dan is-sens biex tippreżenta dawn l-ispejjeż. 

IS-SUR JOHANN GRECH: Kif joħroġ ir-rapport....

IĊ-CHAIRPERSON: Ippermettili ftit, jekk jogħġbok. Jekk trid toħroġ ir-rapport bħala MFC, oħorġu u tajjeb tagħmel li toħroġ din l-informazzjoni, però meta għandek talba mill-Kumitat responsabbli dwar l-infiq minn fondi pubbliċi għandek obbligu bħala film commissioner li tagħti din l-informazzjoni. Għandek din it-talba, u se ssirlek bil-miktub, biex tippreżenta l-informazzjoni li talbek il-kollega. 

IS-SUR JOHANN GRECH: Ippermettili ftit, jekk jogħġbok. Dwar x’hawn kompost minnu, jien m’għandix dak id-dettall. Ippermettuli ftit biex inkunu ċari. 

IĊ-CHAIRPERSON: Jiġifieri int ma tafx kemm infaqt u fiex infaqthom? 

IS-SUR JOHANN GRECH: Jien qed ngħidlek based on NACE Code 59, li huwa focused on motion picture, video and television programme production...

IĊ-CHAIRPERSON: Imma dawn mhux flus li ħarġu mill-MFC?

ONOR. GRAHAM BENCINI: Sur Grech, fhimna x’inhu NACE Code 59, u nifhem li m’għandekx il-breakdown hawnhekk miegħek għax la int l-accountant u lanqas l-awditur... 

ONOR. ALEX MUSCAT: Anzi għandhom awditur.

ONOR. ANDY ELLUL: Anzi għandhom awditur.

ONOR. GRAHAM BENCINI: ...għalhekk qed nagħmillek it-talba uffiċjalment biex tistaqsi lill-awditur biex jagħtik il-breakdown ta’ dik il-figura. Naħseb it-talba hija ċara. 

ONOR. ALEX MUSCAT: Naqblu li se nagħmlulu din il-mistoqsija bil-miktub. 

IS-SUR JOHANN GRECH: Illum m’għandix breakdown ta’ din il-figura. 

ONOR. ANDY ELLUL: Aħna rridu mmorru fil-Plenarja.

IS-SUR JOHANN GRECH: Li għandi huwa li, based on NACE Code 59, dak kien il-valur.

IĊ-CHAIRPERSON: Sur Grech, fid-dawl li anke ppreżentajt xi dokumentazzjoni, se nressaq  talba lill-Kumitat sabiex terġa’ tiġi l-ġimgħa d-dieħla. 

ONOR. ANDY ELLUL: Ma tarax! Agħmel it-talba u nieħdu vot. 

ONOR. GRAHAM BENCINI: Ħu paċenzja, jien nixtieq inżid biċċa oħra mat-talba.

ONOR. ALEX MUSCAT: It-talba tmur lil hinn minn dak li kien ġie miftiehem.

ONOR. ANDY ELLUL: Il-ħin għadda u rridu nitilgħu Plenarja.

IĊ-CHAIRPERSON: Stennew ftit.  Ħalli jagħmel it-talba l-Onor. Bencini.

ONOR. GRAHAM BENCINI: Xtaqt nitolbu jagħtina wkoll deskrizzjoni ta’ fiex jikkonsisti NACE Code 59.

IĊ-CHAIRPERSON: Komplu, għax waqqaftkom.

ONOR. ALEX MUSCAT: Aħna konna qbilna li kull xhud, jew kull persuna li nistiednu biex tiġi hawn u taqsam l-informazzjoni magħna, konna se nallokaw seduta sħiħa għaliha.

IĊ-CHAIRPERSON: Sakemm ma jkunx ippreżentaw dokumentazzjoni.

ONOR. ANDY ELLUL:  Agħmlu t-talba u nieħdu vot.

IĊ-CHAIRPERSON: Jiġifieri qed toġġezzjonaw li jerġa’ jiġi?

ONOR. ALEX MUSCAT: Aħna propensi li nimxu ma’ dak li konna qbilna.

ONOR. ANDY ELLUL: Nimxu ma’ li qbilna. Dan il-Kumitat mhuwiex ballun politiku. 

ONOR. GRAHAM BENCINI: Hawn id-dokumenti Onorevoli.
ONOR. ANDY ELLUL: Id-dokumenti se jiġu esebiti online ħalli kulħadd jara l-porkerija li kienet fiha l-industrija...

IĊ-CHAIRPERSON: Nista’ naqra l-paragrafu rilevanti tal-ftehim?

ONOR. ANDY ELLUL: Nafu x’fih il-ftehim. Ivverbalizza t-talba. 

IĊ-CHAIRPERSON:  Ħa naqra l-klawsola.

ONOR. ANDY ELLUL:  Nafu x’inhu l-ftehim.

IĊ-CHAIRPERSON:  Il-paragrafu jgħid:

“However, should a witness intentionally prolong the sitting and not cooperate with the Committee's instructions, and/or willingly state that he/she is available to come before the PAC in a following meeting to give additional evidence or information, the Committee members may accede to such statement and set another meeting for this purpose.”

ONOR. ALEX MUSCAT: Minn fejn qed tikkwota?

IĊ-CHAIRPERSON: Minn paragrafu 7 tal-agreement li konna għamilna. Kien hemm ukoll punt, f’paragrafu 9, li jgħid hekk:

“In the subpoena, there shall be included that the witness may opt to give a 15 minute oral presentation...”,

u tajnih iktar fuq talba tiegħu; ma kienx hawn oġġezzjoni.

ONOR. GLENN BEDINGFIELD: Two minutes.

IĊ-CHAIRPERSON: Le, iktar minn two.

ONOR. ANDY ELLUL:  Lil kulħadd tajna iktar.

IĊ-CHAIRPERSON:  Paragrafu 9 jkompli jgħid:

“…and that he/she shall have the opportunity to present a written statement up until 24 hours before the sitting. It is being agreed, that as by way of exception to point 7, should the witness avail himself/herself of the right to present a written statement - but fails to do so within the above-stated deadline - the Committee shall nonetheless accept such statement…”,

kif għamilna,

“…and if any member so requests, shall bring forward the said witness for questioning in another sitting.”.

ONOR. ANDY ELLUL: Agħmel it-talba u nimxu minn hemm.

IĊ-CHAIRPERSON: Jien qed nistaqsi lis-Sur Grech jekk huwiex dispost li jiġi l-ġimgħa d-dieħla biex jirrispondi għad-domandi. (Interruzzjonijiet)  Jaħasra, qed nikkwota l-ftehim! 

ONOR. ANDY ELLUL: Sur President, ħu paċenzja. L-ewwel nett hawnhekk qegħdin fil-vesti ta’ kumitat, u ma tiddeċidix inti unilateralment waħdek, u barra minn hekk l-Onor. Muscat għadu qiegħed jivverifika xi affarijiet. Ħu paċenzja stenna ftit għax ilek timxi b’mod ta’ animożità mill-bidu tas-seduta mal-Kummissarju. Kellna xhud li ġie ppreparat, u ma kellekx tmexxiha hekk din is-seduta. (Interruzzjonijiet) Le, mhux fl-opinjoni tiegħek. Anke l-mistoqsijiet li għamilt; x’taħseb u x’taħseb.  Hawnhekk qegħdin biex neżaminaw il-finanzi tal-Gvern. 

ONOR. GRAHAM BENCINI: In-nefqa tal-Gvern.

ONOR. ALEX MUSCAT: Paragrafu 6 tal-ftehim jgħid:

“A witness may be subpoenaed before the PAC for a maximum of one sitting...”.

IĊ-CHAIRPERSON: Iva, imma mbagħad qrajtlek paragrafi 7 u 9.

ONOR. ALEX MUSCAT: U jgħid ukoll:

“...also meaning that more than one witness may be brought forward in the same sitting.”.

ONOR. ANDY ELLUL: Trid tarah in toto. Agħmlu t-talba u nimxu minn hemm.

ONOR. ALEX MUSCAT: Jien m’iniex qed naqbel mal-interpretazzjoni tagħkom li b’xi mod intenzjonali x-xhud illum tawwal is-seduta.

IĊ-CHAIRPERSON: Le, kompli ara l-paragrafu 7, li jgħid li jekk hu...

ONOR. ANDY ELLUL: L-ewwel nett mhux suppost li qegħdin niddiskutu quddiem ix-xhud. Ix-xhud irid joħroġ u niddeċiedu bħala kumitat, mhux tistaqsih jekk huwiex willing li jiġi jew le. Bir-rispett kollu.

IĊ-CHAIRPERSON: Tajjeb, però qabel ma joħroġ nixtieq nara jekk għandux l-intenzjoni jew huwiex willing...

ONOR. ANDY ELLUL: Le.  Mela dan il-Kumitat huwa xi ballun politiku? 

ONOR. ALEX MUSCAT: Jekk il-kumitat jiddeċiedi li l-Kummissarju jiġi, l-opinjoni jew is-xewqa tiegħu ma jgħoddux; jekk ngħidu li jrid jiġi, jiġi.

ONOR. ANDY ELLUL: Il-Kumitat jiddeċiedi, mhux ix-xhud. Mela targumenta quddiem ix-xhud!? 

IĊ-CHAIRPERSON: Tafu li hemm dak il-ftehim?

ONOR. ANDY ELLUL: Le, issa qed narawh l-ewwel darba l-agreement! X’kull waħda wkoll! (Interruzzjonijiet)  Le, m’aħniex qed naqblu miegħek.

ONOR. ALEX MUSCAT: Ix-xhud ġie hawn u għamel sagħtejn skorruti jirrispondi d-domandi... 

ONOR. ANDY ELLUL: Illum m’intix tmexxi kif jixraq.

ONOR. ALEX MUSCAT: ...u għandna nimxu miegħu kif imxejna ma’ kulħadd.

ONOR. GRAHAM BENCINI: Jiġifieri m’intix qed taqbel mal-agreement?

IĊ-CHAIRPERSON: Sur Grech, jien qed nagħmillek it-talba: inti dispost li tiġi darb’oħra?   Iva jew le? (Interruzzjonijiet)
ONOR. GLENN BEDINGFIELD: It-talba ssir wara li jiddeċiedi l-Kumitat.

ONOR. ANDY ELLUL: Le, it-talba ssir mill-Kumitat.

ONOR. GLENN BEDINGFIELD: L-ewwel jiddeċiedi l-Kumitat imbagħad issir it-talba.

IĊ-CHAIRPERSON: Sur Grech, staqsejtek domanda.

ONOR. GLENN BEDINGFIELD: Le, m’għandekx dritt tagħmel domanda f’dan is-sens. 

IĊ-CHAIRPERSON: Sur Grech, għamiltlek domanda.

ONOR. ANDY ELLUL: Le, m’għandekx dritt tagħmilha.

ONOR. GLENN BEDINGFIELD: Jiddeċiedi l-Kumitat, imbagħad naraw l-availability tiegħu.  (Interruzzjonijiet)

ONOR. ANDY ELLUL: Le, aħna parti mill-Kumitat daqsek.  (Interruzzjonijiet)

ONOR. GLENN BEDINGFIELD: Aħna Membri daqsek. (Interruzzjonijiet) Inti qiegħed bil-ġurament ukoll. 

ONOR. ANDY ELLUL: Aħna parti mill-Kumitat u d-domanda ma jweġibhiex.

IĊ-CHAIRPERSON: Għadna in session, ix-xhud għadu bil-ġurament li ħa, u jien għamiltu d-domanda ta’ jekk huwiex dispost li jerġa’ jiġi.

ONOR. ANDY ELLUL: Nafu li qegħdin in session.  (Interruzzjonijiet) Le, inti trid tistrieħ fuq x’jiddeċiedi l-Kumitat.

ONOR. GLENN BEDINGFIELD:  Imbagħad id-domanda għamilha wara.

IĊ-CHAIRPERSON: Sur Grech, inti l-Film Commissioner...

ONOR. GLENN BEDINGFIELD: Tkunx arroganti, Mr Chairman. Aħna qegħdin nagħmlu punt, u, jekk jogħġbok, irrispettana. Jekk dan huwa l-istil ta’ tmexxija tiegħek, mhuwiex stil tajjeb. Din in-naħa tal-Kamra – li aħna Membri daqsek u bl-istess drittijiet bħalek – qegħdin ngħidu li l-ewwel niddeċiedu bħala Kumitat, imbagħad il-Kummissarju jgħid id-disponibilità tiegħu. Mela l-affarijiet hekk!? L-ewwel nett, ix-xhud lanqas suppost qiegħed hawn. Jekk timxi mal-proċedura, li tant tħobb timxi magħha tant li lanqas ħallejt lill-advisors ipoġġu bil-qiegħda tal-mejda, ma tistax issa tikser kull proċedura kif għamilt matul is-seduta kollha.  Ksirt il-proċedura inkwantu fejn jidħlu l-mistoqsijiet li inti għamilt, għax ħafna minnhom ma kenux fil-mansjoni ta’ dan il-Kumitat, u issa trid tmur oltre mill-ftehim, tinterpreta l-ftehim kif trid int, qiegħed targumenta quddiem ix-xhud, qiegħed tipprova tikseb mingħand ix-xhud xi ħaġa...  Inti qiegħed tinjora l-opinjoni tagħna. L-ewwel niddiskutu l-kwestjoni aħna, naraw, għax aħna għandna wkoll... 

ONOR. ANDY ELLUL: Konna nippretendu aħjar.

ONOR. GLENN BEDINGFIELD: Il-line of questioning tagħkom qed imur oltre mill-mansjoni ta’ dan il-Kumitat. Naħseb li l-mistoqsijiet relatati mal-finanzi saru kollha.  Issa qed tagħmlu mistoqsijiet li mhumiex relatati mal-finanzi, u allura l-Kummissarju tal-Films m’għandux għalfejn jerġa’ jitla’, għax il-mistoqsijiet jidher li għamiltuhom kollha. Bil-line of questioning tagħkom kif sejjer issa qed tmorru oltre.

IĊ-CHAIRPERSON: Sur Grech, jien staqsejtek bil-ġurament tiegħek jekk intix dispost terġa’ titla’...

ONOR. ANDY ELLUL: Le, tirrispondihx.

ONOR. GLENN BEDINGFIELD: Se tkompli tinjora lil din in-naħa. Mur ġibek kont fil-gvern! Tinjora Membri bħalek, aħseb u ara kemm tinjora lin-nies!

IĊ-CHAIRPERSON: Jiġifieri intom tridu twaqqfuni milli nagħmel din id-domanda?

ONOR. ANDY ELLUL: Le, għax qed tkun arroganti. Dan huwa l-uniku kumitat li tmexxu bħala Oppożizzjoni... Jekk tmexxu hekk l-istamperija, hawnhekk l-affarijiet fil-kumitat ma jimxux hekk. Inti ma tiddeċidix waħdek.

IĊ-CHAIRPERSON: Ħa nimxu mal-guidelines.

ONOR. ANDY ELLUL: Sur Kummissarju, tirrispondix b’rispett lejn il-Kumitat. Il-Kumitat mhuwiex iċ-Chairman, imma huwa kif kompost. Illum ma missekx mexxejt hekk. Illum inqast. Taf li nqast illum bil-mod kif mexxejt. 

IĊ-CHAIRPERSON: La tieqaf, inkompli.

ONOR. ANDY ELLUL: Kompli.

IĊ-CHAIRPERSON: Grazzi. Sur Grech, għadna in session u għadek bil-ġurament. Jien għamiltlek domanda jekk intix dispost li tiġi l-ġimgħa d-dieħla u nagħmlu sessjoni bħal-lum bid-domandi. Bħala Membri tafu x’għandkom tagħmlu.

ONOR. ALEX MUSCAT: Lill-Kummissarju se tistaqsih fuq proċedura!?

ONOR. ANDY ELLUL: Qed terġa’ tkun out of order.

IĊ-CHAIRPERSON: Jien qrajtilkom xi ftehemna. 

ONOR. ANDY ELLUL: Mhux aħna abbozzajnih!  Se tgħidilna inti!

IĊ-CHAIRPERSON: Min abbozzah?

ONOR. ANDY ELLUL: Mhux bejnietna qbilna fuqu dan?

IĊ-CHAIRPERSON: Allura?

ONOR. ANDY ELLUL: Allura x’qed tipprova tinsinwa? Li ma nafux x’fih l-agreement? Mhux bejnietna bħala kumitat qbilna? Għalfejn qed tkun ostili lejn ix-xhud?

IĊ-CHAIRPERSON: Verament ma tistax iżżomm tfehim magħkom.

ONOR. ANDY ELLUL: Imissek tistħi! Magħna ma tistax iżżomm!? (Interruzzjonijiet) Aħseb u ara intom!  Tiftiehem magħkom mod...

IĊ-CHAIRPERSON: Lesti li nippubblikawh il-ftehim?

ONOR. ANDY ELLUL: ...filgħodu, u filgħaxija...

ONOR. GRAHAM BENCINI:  Ejjew nippubblikaw l-agreement ħalli naraw min qed jgħid il-verità.

ONOR. ALEX MUSCAT: Ħa nressaq talba.

IĊ-CHAIRPERSON: Stenna ftit.

ONOR. ANDY ELLUL: Ħalli nagħlqu l-issue. L-ewwel nett itlob lix-xhud jirtira.

IĊ-CHAIRPERSON: Stenna ftit, Onor. Muscat.

ONOR. ALEX MUSCAT: Se nitlob li x-xhud u l-istaff tiegħu jirtiraw. 

IĊ-CHAIRPERSON:  Sekonda, Onor. Muscat.

ONOR. ALEX MUSCAT:  Sekonda xejn. Taf kemm ili ngħidlek li se nressaq talba!? Mela ħa nressaqha.

IĊ-CHAIRPERSON: Iva, se tressaqha, però qabel kien hemm punt. Inti għadek kif għedt li... (Interruzzjonijiet)

ONOR. ALEX MUSCAT: Aħna għamilna l-qbil magħkom u anke mill-ftehim maqbul se tippruvaw tiżolqu. Ix-xhud ġie hawn, għamel iktar minn sagħtejn jixhed, fil-fatt qegħdin kwarta over, irrisponda għal kull mistoqsija tagħkom, inkluż mistoqsijiet li m’għandhomx x’jaqsmu ma’ finanzi pubbliċi. Il-Kummissarju Grech irrisponda u issa t-talba tagħna hija biex aħna nirrispettaw il-ftehim li konna għamilna qabel, u x-xhud m’għandux għalfejn jerġa’ jiġi. U se nieħdu vot fuqha.

IĊ-CHAIRPERSON: Il-ftehim se jiġi mtella’ fuq is-sit għal kulħadd.

ONOR. ANDY ELLUL: Se tiddeċiedi inti, unilateralment. 

IĊ-CHAIRPERSON: Qalli li ma joġġezzjonax.

ONOR. GRAHAM BENCINI: Għandek xi oġġezzjoni li ntellgħuh?

IĊ-CHAIRPERSON: Onor. Ellul, l-Onor. Muscat qalli m’għandux oġġezzjoni. 

ONOR. GRAHAM BENCINI: Hemm oġġezzjoni li nippubblikaw l-agreement?

ONOR. ANDY ELLUL: Le, mhux m’aħniex qed niftehmu.

IĊ-CHAIRPERSON: Mela se jittella’. Sur Grech, nitolbok toħroġ ftit, flimkien mat-tim li ġibt miegħek, u stenna ftit barra għad-deċiżjoni tal-Kumitat.

ONOR. ALEX MUSCAT: Sekonda. Naqblu li sal-lum lest mix-xhieda tiegħu?

IĊ-CHAIRPERSON: Jien qed ngħidlu joħroġ barra jistenna d-deċiżjoni tal-Kumitat. (Interruzzjonijiet) Ħa joħroġ, nitkellmu, imbagħad jerġa’ jidħol u ngħidulu bid-deċiżjoni. 

Is-Sur Johann Grech, flimkien mal-istaff tiegħu, ħarġu barra mill-kamra tal-Kumitat.

ONOR. ALEX MUSCAT: Mr Chairman, irridu nieħdu deċiżjoni, u jekk hemm il-ħtieġa nieħdu vot, fuq it-talba li inti ressaqt. 

IĊ-CHAIRPERSON: Ħalli nimxu b’mod kronoloġiku.  Jien għamilt domanda li ma kienx hemm risposta għaliha, u intom għamiltu talba biex twaqqfuni milli nagħmilha.

ONOR. ALEX MUSCAT: Din il-mistoqsija għamiltha numru ta’ drabi. M’aħniex se nieħdu vot fuq il-mistoqsija tiegħek.

IĊ-CHAIRPERSON: Mela fil-kas irid iweġibha.

ONOR. ALEX MUSCAT: M’aħniex se nieħdu vot fuq ebda talba tiegħek. Il-vot li se nieħdu huwa fuq it-talba li għamilt jien, li se nimxu mal-qbil li għandna...

IĊ-CHAIRPERSON: Saret domanda li ma kienx hemm risposta għaliha. Jekk tridu twaqqfuni milli nagħmel dik id-domanda tafu x’jgħidu l-guidelines. Jekk mhux se jsir dak, se nerġa’ ngħid lis-Sur Grech li għad hemm domanda pendenti li jrid jiġi u jweġibha. Araw intom. Tafu x’jgħidu l-guidelines dwar kif għandkom twaqqfu domanda.

ONOR. ALEX MUSCAT: M’hemm l-ebda mistoqsija pendenti. Il-guidelines nafuhom daqsek, kollega. 

IĊ-CHAIRPERSON: Jiġifieri se tressqu vot biex twaqqfuli d-domanda?
ONOR. ALEX MUSCAT: Il-vot li se nressqu huwa li llum temm ix-xhieda tiegħu l-Kummissarju Grech...

IĊ-CHAIRPERSON: Le, hemm domanda pendenti. Jekk tridu twaqqfuni milli nagħmilha, tafu kif tistgħu tagħmlu. (Interruzzjonijiet)  Ħalli naqra l-guideline, għax issa...! (Interruzzjonijiet)

ONOR. GLENN BEDINGFIELD: X’inhi d-domanda?

ONOR. ALEX MUSCAT: Qiegħed out of order.

ONOR. GLENN BEDINGFIELD: Ir-risposta li trid tisma’ inti hemm pendenti.  Id-domanda saret u r-risposta ngħatat.

ONOR. GRAHAM BENCINI: Le, intom ma ħallejtuhx iwieġeb. 

ONOR. CLAUDETTE BUTTIGIEG: Intom għedtulu biex ma jweġibx. 

ONOR. ANDY ELLUL: Għax jiddeċiedi l-Kumitat.

ONOR. ALEX MUSCAT: Naqblu li ma waqqafniex milli jsiru mistoqsijiet?

IĊ-CHAIRPERSON: Jien għamiltlu domanda. 

ONOR. ALEX MUSCAT:  Jiġifieri l-mistoqsija saret.

IĊ-CHAIRPERSON:  Ħa nsib il-guideline rilevanti li jitkellem dwar xi jrid jagħmel Membru tal-Kumitat meta jrid iwaqqaf milli ssir domanda. Naħseb tafu, m’għandix għalfejn naqraha. Imma ħa nsibha.

ONOR. ALEX MUSCAT: Mela tikkonferma li l-mistoqsija saret.

IĊ-CHAIRPERSON: Id-domanda għamiltha.

ONOR. ALEX MUSCAT: Mela x’vot se nieħdu? Fuq mistoqsija li għamilt diġà?

IĊ-CHAIRPERSON: Tridu twaqqfuni milli nagħmilha, jew le?

ONOR. GRAHAM BENCINI: Imma ma weġibx għall-mistoqsija.
ONOR. ALEX MUSCAT: Fejn qiegħed l-obbligu? Sibuli l-obbligu. Kif issibuli għidli. Sibli l-obbligu li jrid iwieġeb mistoqsija li m’għandhiex x’taqsam ma’ finanzi pubbliċi.

IĊ-CHAIRPERSON: Se naqralek minn paragarafu 14:

“…the Members of the Committee may ask questions, as directed by the Committee Chair”.

Din diġà qegħdin tiksruha, imma ħalliha.

ONOR. ANDY ELLUL: Le, imma ma jistgħux ikunu out of order. Tajba din! Mela aħna xi sitting ducks!? X’kull waħda! Mhux hekk tgħid!

IĊ-CHAIRPERSON: Ħalli  nkompli naqra:

“Witnesses must answer all questions put by the Committee”.

ONOR. ANDY ELLUL: By the Committee.

IĊ-CHAIRPERSON: Jiġifieri jekk tridu twaqqfuni...

ONOR. ANDY ELLUL: Mhijiex kwestjoni li rridu nwaqqfuk.

ONOR. GLENN BEDINGFIELD: Issa aqra Ordni Permanenti 120E.

IĊ-CHAIRPERSON: Ħalli issa naqra paragrafu 22.

“A question put to a witness may be objected to by a Member.”

Kif qed ngħidilkom tagħmlu, jekk tixtiequ hekk.

“In such a case, the witness and any strangers present at the proceedings are to withdraw…”,

kif għamilna,…

ONOR. ANDY ELLUL: Wara li għamilt kwarta…

IĊ-CHAIRPERSON:

“…until the matter is considered and a decision on how to proceed is arrived at.”
Issa jekk intom tixtiequ twaqqfuni milli nagħmel dik id-domanda... Id-domanda saret. Naqblu? 

ONOR. GLENN BEDINGFIELD: Iva.

IĊ-CHAIRPERSON: Kien hemm oġġezzjoni min-naħa tagħkom. Naqblu? (Interruzzjonijiet) Imxejna mal-proċedura u x-xhud u l-istrangers irtiraw.

ONOR. ANDY ELLUL: Il-guidelines jitkellmu waħedhom.

ONOR. GLENN BEDINGFIELD: L-oġġezzjoni qiegħda abbażi ta’ Ordni Permanenti 120E, li jirregola lil dan il-Kumitat u jgħid eżattament x’inhi l-mansjoni ta’ dan il-Kumitat u ta’ xiex aħna responsabbli. Aħna responsabbli milli nissindakaw in-nefqa pubblika. Jiġifieri domandi dwar x’jaħseb “dak”, jew x’qallek “dak”, ma jaqax fil-mansjoni ta’ dan il-Kumitat.

IĊ-CHAIRPERSON: Jien qed nistaqsih jekk iridx jiġi l-ġimgħa d-dieħla biex ikompli bil-questioning jew le.

ONOR. GLENN BEDINGFIELD:  Dik hija kwestjoni oħra.

ONOR. ALEX MUSCAT:  Jiġifieri jekk ix-xhieda kollha li ġejjin fil-futur nistaqsuhom jekk iridux jiġu jew le, u jgħidulna li mhux ġejjin, jistgħu ma jiġux? Hekk qed tgħidilna? Għax fil-kas indaħħluh u jirrispondi issa.

IĊ-CHAIRPERSON: Hemm il-ftehim.

ONOR. ALEX MUSCAT: Qed nifhmek sewwa li issa se nadottaw proċedura ġdida li jekk xhud jiġix jixhed quddiem dan il-Kumitat huwa bir-rieda, jew bix-xewqa...

IĊ-CHAIRPERSON: Le, jaħarsa!  Qrajtlek!

ONOR. ALEX MUSCAT: Li xiex?

IĊ-CHAIRPERSON: Xhud huwa obbligat li jiġi.

ONOR. ALEX MUSCAT: Imma, moving forward, issa qed tgħidli li jekk jiġix jixhed jew le hija skont ix-xewqa tax-xhud. Hekk qed tgħid?

IĊ-CHAIRPERSON: Le.

ONOR. ALEX MUSCAT: Mela għalxiex għamiltha l-mistoqsija?

IĊ-CHAIRPERSON: Għax il-Kumitat qabel... Ħa nerġa’ naqra...

ONOR. ALEX MUSCAT: Qbilna, u inti qed tmur lura minn dak il-ftehim.

ONOR. ANDY ELLUL: Agħmel it-talba li tixtieq li x-xhud jerġa’ jitla’ jixhed, u nieħdu vot.

IĊ-CHAIRPERSON: Se naqra paragrafu 7:

“However, should a witness intentionally prolong the sitting and not cooperate with the Committee’s instructions...”...

ONOR. ALEX MUSCAT: Li mhux il-każ.

ONOR. ANDY ELLUL: Li mhux il-każ.

IĊ-CHAIRPERSON: 

“...and/or willingly state that he/she is available to come before the PAC in a following meeting to give additional evidence or information...”...

ONOR. ANDY ELLUL: Li mhux il-każ, għax għadu ma qal xejn.

ONOR. GRAHAM BENCINI: Ma tajtuhx ċans iwieġeb.

ONOR. ANDY ELLUL: Tgħamillu mistoqsija out of order biex tinkwadwarh f’dak li tixtiequ intom.

ONOR. CLAUDETTE BUTTIGIEG: Le. Iċ-Chairman kien qiegħed jirriferi... (Interruzzjonijiet)

IĊ-CHAIRPERSON: Jien imxejt mal-guidelines u mal-ftehim. Għamilt id-domanda lix-xhud jekk huwiex lest li jerġa’ jiġi l-ġimgħa d-dieħla, kien hawn oġġezzjoni, u jien tlabt lix-xhud flimkien mat-tim li ġab miegħu biex joħorġu barra mill-kamra. Jiġifieri mxejt mal-guidelines li għadni kif qrajtilkom. Issa jekk intom tixtiequ twaqqfuni milli nagħmel dik id-domanda, tafu kif għandkom tagħmlu; tieħdu vot fuq dik id-domanda. Tridu tagħmluha?

ONOR. GLENN BEDINGFIELD: Aħna mhux vot fuq id-domanda rridu imma fuq jekk għandux jerġa’ jitla’ jixhed o meno.

IĊ-CHAIRPERSON: Le. Jien staqsejt, u waqqaftuni.

ONOR. GLENN BEDINGFIELD: Mela nieħdu żewġ voti. Nieħdu vot dwar il-mistoqsija, u vot dwar jekk għandux jerġa’ jitla’ jixhed.

IĊ-CHAIRPERSON: Imma x’diffikultà għandkom li jiġi hawnhekk u jirrispondi għal kif intnefqu...?

ONOR. GLENN BEDINGFIELD: Għax il-line of questioning tagħkom mhux onest.

ONOR. ALEX MUSCAT: U l-ftehim jgħid mod ieħor.

ONOR. ANDY ELLUL: Agħmel it-talba, ħalli toqgħod titla’ titlob ir-rulings lill-Ispeaker.

IĊ-CHAIRPERSON: Mhijiex talba, imma hija deċiżjoni. Jien ħadt id-deċiżjoni li ġaladarba għamilt id-domanda, skont il-ftehim li konna għamilna, dwar jekk jixtieqx jerġa’ jiġi jixhed...

ONOR. ANDY ELLUL: Il-mistoqsija tagħmilha...

IĊ-CHAIRPERSON: Nista’ nitkellem? Għadni ma lestejtx.

ONOR. ANDY ELLUL: Il-mistoqsija ma tagħmilhiex inti, imma tagħmilha f’isem il-Kumitat. Għadek kif qrajthom inti stess il-guidelines. 

IĊ-CHAIRPERSON: Għax il-guidelines stess jgħidulek li d-domandi jagħmilhom il-Kumitat, sakemm ma jkunx hemm Membri li jridu jwaqqfuhom. Issa jien qed nagħtikom id-dritt tagħkom li jekk tridu twaqqfuni milli nagħmilha, tagħmluha.

ONOR. ALEX MUSCAT: Qed ngħidulek iva.

IĊ-CHAIRPERSON: Jiġifieri se twaqqfuni milli nagħmel dik id-domanda. 

ONOR. GRAHAM BENCINI:  Mela daqshekk!

ONOR. ALEX MUSCAT:  Ilna ngħidulek kwarta!

IĊ-CHAIRPERSON:  Il-vot se jkun dawk kollha favur li ma ssirx id-domanda lis-Sur Johann Grech sabiex jerġa’ jiġi għat-tieni laqgħa tal-Kumitat sabiex ikomplu jsirulu d-domandi. Dak huwa l-mod kif ivverbalizzajna d-domanda. Dawk favur li jwaqqfu d-domanda? (Onor. Membri:  Aye) Dawk kontra li jwaqqfu d-domanda? (Onor. Membri:  No) 

ONOR. GRAHAM BENCINI:  Division.

IĊ-CHAIRPERSON: Intalbet division. Se jiġu rreġistrati l-voti.

FAVUR: 4
Onor.
Bedingfield Glenn
Ellul Andy
Muscat Alex
Spiteri Grech Amanda

KONTRA: 3
Onor.
Bencini Graham
Buttigieg Claudette
Carabott Darren

Il-proposta li titwaqqaf id-domanda għaddiet.

ONOR. ALEX MUSCAT: Mr Chairman, nitolbok biex tgħaddi għat-talba tagħna, li diġà għamilnilek.

IĊ-CHAIRPERSON: Erġa’ vverbalizzaha, jekk jogħġbok.

ONOR. ALEX MUSCAT: It-talba hi li nimxu mal-ftehim li kien hemm bejn iż-żewġ partijiet f’dan il-Kumitat, u ċjoè li xhud jixhed quddiem dan il-Kumitat għal seduta waħda biss. 

ONOR. ANDY ELLUL: Kif s’issa dejjem sar.

IĊ-CHAIRPERSON: Mhux kif s’issa dejjem sar, minn wara li daħal dan il-ftehim.

ONOR. ALEX MUSCAT: Minn wara li daħal dan il-ftehim, dejjem imxejna ma’ dak il-ftehim. Dik hija l-proposta tagħna.

ONOR. ANDY ELLUL: Kif dejjem sar s’issa minn wara dan il-ftehim.
IĊ-CHAIRPERSON: Mela jien se nagħmel id-dritt għar-risposta, kif dejjem nagħmlu. L-Oppożizzjoni tagħmel riferenza għall-ftehim maqbul bejn il-Gvern u l-Oppożizzjoni fil-Public Accounts Committee f’Laqgħa Nru 49, li fost oħrajn f’paragrafu 7 jgħid:

“However, should a witness intentionally prolong the sitting and not cooperate with the Committee's instructions, and/or willingly state that he/she is available to come before the PAC in a following meeting to give additional evidence or information, the Committee members may accede to such statement and set another meeting for this purpose.”

Naqra wkoll paragrafu 9 li jgħid:

“In the subpoena, there shall be included that the witness may opt to give a 15 minute oral presentation and that he/she shall have the opportunity to present a written statement up until 24 hours before the sitting. It is being agreed, that as by way of exception to point 7, should the witness avail himself/herself of the right to present a written statement - but fails to do so within the above-stated deadline - the Committee shall nonetheless accept such statement, and if any member so requests, shall bring forward the said witness for questioning in another sitting.”.

Barra minn hekk qed issir riferenza għall-guideline numru 14 li jgħid li x-xhud għandu jirrispondi għal kull domanda li titpoġġhielu, u ssir riferenza wkoll għall-guideline numru 22, fejn hemm il-proċedura ta’ kif wieħed jista’ jagħmel l-oġġezzjoni għal dik id-domanda. Nixtiequ ninnutaw li dik id-domanda, għalkemm saret, ma kienx hemm ir-risposta għaliha mix-xhud li kien taħt ġurament.

Il-mistoqsija hi l-mozzjoni kif ivverbalizzata mill-Onor. Alex Muscat, u dawk kontra fl-istatement li nqtal minni għan-nom tal-Oppożizzjoni. Dawk favur għall-mod kif indirizza l-punt l-Onor. Alex Muscat? (Onor. Membri: Aye) Dawk kontra? (Onor. Membri: No)

ONOR. GRAHAM BENCINI:  Division.

IĊ-CHAIRPERSON:  Intalbet division u se jingħadu l-ismijiet. 

FAVUR: 4
Onor.
Bedingfield Glenn
Ellul Andy
Muscat Alex
Spiteri Grech Amanda

KONTRA: 3
Onor.
Bencini Graham
Buttigieg Claudette
Carabott Darren

Il-mozzjoni tal-Onor. Alex Muscat għaddiet.

IĊ-CHAIRPERSON: F’dan il-punt insejħu lura fil-kamra lis-Sur Grech u ngħidulu bid-deċiżjoni tal-Kumitat.

ONOR. ANDY ELLUL: Ovvjament ma nerġgħux nistaqsuh l-istess mistoqsijiet.

IĊ-CHAIRPERSON: Issa hemm deċiżjoni tal-kumitat.

Is-Sur Johann Grech, flimkien mal-istaff tiegħu, daħlu lura fil-kamra tal-Kumitat.

IĊ-CHAIRPERSON: Sur Grech, m’għandekx għalfejn tpoġġi tinkwetax, għax il-Membri tal-Gvern eżonerawk milli tkompli tixhed darb’oħra. M’għandekx għalfejn terġa’ tiġi. Il-vot ittieħed mill-Membri tal-Gvern, li vvutaw li x-xhieda tiegħek...

ONOR. ANDY ELLUL: Il-vot ittieħed mill-Kumitat.

IĊ-CHAIRPERSON: Il-vot favur ittieħed... Tajjeb hekk? M’għandekx għalfejn tpoġġi.

IS-SUR JOHANN GRECH: Imma jien għandi rispett.

IĊ-CHAIRPERSON: Grazzi ħafna. Għalhekk staqsejtek jekk għandekx ir-rispett, jew ix-xewqa li terġa’ tiġi tixhed, imma ma ġara xejn, hemm id-deċiżjoni tal-Kumitat.

IS-SUR JOHANN GRECH: Għedtlek li għandi rispett lejkom kollha.
IĊ-CHAIRPERSON: Grazzi. Il-Membri tal-Gvern ivvutaw favur li inti ma tkomplix bix-xhieda tiegħek u li jkollok terġa’ tiġi quddiem dan il-Kumitat, u ladarba għandhom il-maġġornza, inti skużat.

ONOR. ANDY ELLUL: Kemm nitolbuh jibagħtilna soft copy tad-dokumenti li ppreżenta.

IĊ-CHAIRPERSON: Ix-xhieda spiċċat. Tana d-dokumenti u issa se jittellgħu fuq il-website.  Id-dokumenti li ġew ippreżentati, ippreżentati. Nimxu bir-riga.

ONOR. ALEX MUSCAT: Grazzi tal-ħidma tiegħek, Sur Kummissarju.

IS-SUR JOHANN GRECH:  Inkomplu naħdmu.

IĊ-CHAIRPERSON: Aħna xtaqna nkomplu bix-xhieda, Sur Grech.

IS-SUR JOHANN GRECH: Inkomplu naħdmu u nkomplu nġibu l-films.

ONOR. ANDY ELLUL: Grazzi, Sur Kummissarju, ta’ kemm kont ippreparat.

IĊ-CHAIRPERSON: Il-Kumitat qed jiġi aġġornat. Bħala Kumitat konna qed nimxu b’mod fejn jiġu diskussi bi qbil ix-xhieda li għandhom jitilgħu. Eżawrixxejna l-lista li kien hemm qbil fuqha, u għaldaqstant se terġa’ ssir laqgħa informali sabiex ikun hemm ftehim dwar ix-xhieda li jmiss. Jiġifieri nhar l-Erbgħa niltaqgħu biex nitkellmu fuq ismijiet ta’ tliet xhieda oħra.

ONOR. ALEX MUSCAT: Fuq dan is-suġġett.

IĊ-CHAIRPERSON: Iva. Konna ftehemna fuq 15-il laqgħa. Il-Kumitat huwa aġġornat. 

Fl-4.33 p.m. il-Kumitat aġġorna.


